
Navnîşan

Kampên koçberên Efrînê yekemîn 
kampên cîhanê ne ku pirtûkxane 
tê de hatine vekirine. Tevî hemû 
zehmetiyan jî gel û ciwanên li  li Kampê 
berê xwe didin van pirtûkxaneyan 
û ji bo pêşxistina çanda xwendinê 
hewildanan dikin. Ev çand yek ji 
hêmanên serkeftina şoreşê ye. 

Gelê Efrînê li herêma Şehbayê ji ji-
yaneke zuha jiyaneke bi bêhna xwe-
za û xweşikbûna Efrînê xuliqandin. 
Di 6 salan de ev yek bi bedel, îsrar, 
hezkirin, têkoşîn û îradeyeke gelek 
mezin hate kirin. Li ser hîmên şoreşa 
Rojavayê Kurdistanê û xwedîderketina 
li berxwedaniya 58 rojan ya ku hati-
ye kirin, gelê Efrînê wateyekî nû ya 
jiyana koçberiyê ji tavahî cîhanê re 
da îfadekirin. Di 23 Îlona 2018’an de  
yekemîn pirtûkxane li kampa Serdemê 
ji aliyê Yekîtiya Rewşenbîran ve hate ve-
kirin, ev pirtûkxane yekemîn pirtûkxane 
bû ku di kampên koçberan de tê vekirin.
Herî  dawiyê ji aliyê Komîteya Perwerdeyê, 
li kampa Serdemê pirtûkxaneya Rêber 
Apo hate vekirin, têkildarî naverok û 
girîngiya pirtûkxaneyê yek ji berpirsên 
pirtûkxaneyê ji rojnameya me re axivî. 
Pirtûkxaneya Rêber Apo
Aslan di destpêkê de pirtûkxaneya ku 
hatiye vekirin da nasîn û wiha got: “Bi 
armanca belavkirin û teysandina çanda 
xwendinê di nava civakan de hewilda-
na vekirina pirtûkxaneyan hatiye kirin. 
Bê guman di rewşeke weke rewşa ku 
gelê Efrînê tê re derbas dibe ev yek 
tê nîşaneya têkbirina tavahî pilanên 
pûçkirina îradeya gelê azadîxweaz 
e. Piştî vekirina pirtûkxaneya kampa 
Serdem hat dîtin ku hezkirinek mezin 
ji pirtûkxane û xwendinê re heye. Lê 
ji ber taybetmendiya herêmê ev gav 
zû nehat pêşxistin. Li gorî peydakiri-
na derfetan di 25’ê Çileya 2024’an de 
pirtûkxaneya bi navê “Rêber APO” li 
kampa Berxwedan ji aliyê komîteya 

Perwerdê ve hate vekirin.”
Li hember derbaskirina pirtûkan Hi-
kumeta Şamê dibe asteng 
Aslan wiha axaftina xwe domand: 
“Pirtûkxaneya ku hatiye vekirin bêhtir 
pirtûk û Parêznameyên Rêber Abdul-
lah Ocalan digire nava xwe. Her wiha 
pirtûk û çîrokên zarokan jî hene. Bi giştî 
nêzî 500 pirtûk hene, em dizanin li gorî 
pirtûkxaneyekê ev hejmara gelek kêm 
e. Lê rewşa herêmê di aliyê dorpêça 
ferzkirî de rê nade ku em hejmareke 
mezin peyda bikin. Bi taybet di aliyê 
derbas kirina pirtûkan de bi carekê 
Hikumeta Şamê rê nade û dibe asteng. 
Ji lewra ev hejmara ku hatiye komki-
rin, bi isiyatîva gel û saziyên herêmê 
hatin peyda kirin. em 3 ê kes li cihê 
pirtûxxaneyê dimîn in. Her wiha kesî 
ku dixwaze bixwîne derbasî gel me 
dibe di atmosfereke guncav de pirtûka 
xwe dixwîne û yê ku bixweze jî dika-
re bi xwe re bibe û piştî qedandinê 
vedigerîne. Dem û zemanê girtinê ne 
diyar e, heyanî ku yek kes jî heye û 
dixwîne em pirtûkxaneyê nagirin. Ev 
yek jî da ku em rihetî û aramiyekê di 
mejiyê xwendekar de bidin avakirin”.  
`Divê her kes xwedî hezkirina xwendina 
pirtûkan be`
Aslan girîngiya vekirina pirtûkxane û 
belavkirina çanda xwendinê wiha anî zi-
man: “Di civakê de ger xwendin û zanist 
nîn be wê demê em jî nîn in. Di hewil-
dana însan ya ji bo pêşxistina hişmendî 
û îdeolojî de divê gav bêne avêtin, ev 
gav wê li ser çi esasê bêne avêdtin 
girînge. Ji lewra piraniya pirtûkên heyî 
pirtûkên Rêbertî ne. paraznameyên 
Rêber APO ji bo me hunera jiyanê 
ne û bingeha avakirina kesayeteke 
xwedî exlaq û bingeh e. Civak hemû 
li hember belavkirina çanda xwendinê 
xwedî erk e. Bi taybet ji bo civaka Kurd 
pêşxistina kesayet û têgihîştina dîrok, 
mijar, bûyer û pilanên ku tên kirin gelek 
girînge. Her kes divê xwedî hezkirin û 
helwesta xwendina pirtûkekê be. Em 
dibînin ku herî zêde ciwanên me berê 
xwe didin piryûkxaneyê û bi hezkirin 
vê yekê dikin, ev yek jî armanca me ye 
serek bû û nîşaneya gihandina nifşekî 
xwedî zanebûn û îdeolojîk.” 

Koma Hevra ku ji Civata Muzîkê 
ya Meclîsa Ciwanan a HEDEP’ê 
pêk tê, ji 4’ê Nîsana 2019’an û 
vir ve karekî serketî dimeşîne.
Di demekê de ku di muzîka 
Kurd de gavên şexsî û kesayet 
li pêş in, Koma Hevra ji aliyê 
ciwanan ve hate avakirin. Weke 
nîşaneya ‘Muzîka Kurd a polîtîk 
qet nemiriye’ dikeve sala xwe 
ya 5’an.
Di nava Muzîka Kurd de ku ke-
sayet derdikevin pêş û hewl tê 
dayin ku ji kevneşopiya muzîka 
şoreşger bê qutkirin, Koma 
Hevra sala 2019’an ji aliyê 
endamên Meclîsa Ciwanan a 
HDP’ê ve hate avakirin.
Hem kevneşopiya muzîka şo-
reşger, hem jî kevneşopiya 
komê jinûve geş kir û gihand 
gel. Di vê demê de gelek zext 

û zordarî li komê hate kirin. 
Di nava 2 mehên dawî de 2 
konserên komê hatin qede-
xekirin.
Koma Hevra ku li gel zext û 
zordariyê jî karê xwe dewam 
dike, ji komeke muzîkê wêdetir 
xwe weke komuneke çandê 
dibîne. Her wiha ji xwe re dike 
armanc ku navendeke çandê 

ava bike, hunera şoreşgerî, 
hunera Kurd hînî ciwanan bike.
Projeyeke din a Hevra jî ava-
kirina koma muzîkê ya jinê bi 
navê Hevra Jin e. Ji bo vê jî 
dest bi amadekariyan kiriye.
Stranên nû yên Koma Hevra 
doh hatin weşandin ku diyarî 
Dayikên Şemiyê û Dayikên 
Aştiyê hatin kirin.

Gaveke ciwan û şoreşger a muzîka Kurd: 
Koma Hevra

‘Pirtûkxwendin hezkirin e û 
belavkirina vê hezkirinê jî erk e’

Rewşa misilmanên kurd

Hafiz Ahmet Turhalli

R-6

Festîvala Fîlmên Kurdî Li 
Amsterdamê

Sîpan Şînda

R-7

Kerê di zorê de ji hesp pirtir 
dibeze:
- Zor û zehmetî hêzê didin mirov; 
neçarî hêzê dide mirov.
Ket kirasê teng: 
- Pir ma bêçare; nizaniya ka çi 
bike; ket tengiyeke pir mezin.
Ketiye ber pêlan:
- Karê wî xirab bûye; her ku diçe 
karê wî xirabtir dibe.
Ketiye tengiyê:
-Pirsgirêk jê rê derketine; rewşa 
wî nebaş e.
Ketiye xêza şeytên:
- Ketiye deraveke teng.
(Dema dora Êzîdiyekî tê xêzkirin 
nikare jê derkeve, ku derkeve wê 
gunehkar bibe)
Kî ne li holê be jina wî berdayî 
ye/kî ne li holê be jina wî tê 
berdan:
- Kî ne amade be zererê dibîne.
Kûçikê di zorê de ji tajiyê pirtir 
dibeze:
-Zor û zehmetî hêzê dinin mirov; 
neçarî hêzê dide mirov.

Li ber pêlan ketiye:
- Karê wî xirab bûye; her ku diçe 
karê wî xirabtir dibe.
Ma ti kes bi destê xwe çavê xwe 
derdixe?
- Ma ti kes bi zanebûn zererê 
dide xwe?
Me rojên giran derbas kirin:
- Di dema borî de me pir zehmetî 
dît; em pir ketin tengiyan; 
pirsgirêkên mezin ji me re derketin.
Rê dayê:
- Ji kar derxist; dawî li karê wî anî.
Rojên giran ser me de hatin:
- Di dema borî de me pir zehmetî 
dît; em pir ketin tengiyan; 
pirsgirêkên mezin ji me re derketin.
Serê davê berze kiriye:
- Ketiye tengiyê; rê li ber hatine 
girtin; pirsgirêk derketine pêşiyê.
Serê pengê li ber winda bûye:
- Bi heman wateyê.
Serê riyan li ber winda bûye:
- Serê wî tevlîhev bûye; nizane 
ka çi bike; ketiye şehê xwe; gêj 
bûye.

Serî sax bin/hema serî sax bin:
- Hema tiştek bi mirovan neyê 
weke din ne girîng e. 
(Dema nexweşiyek, belayek tê 
serê yekî wisa jê re dibêjin)
Serê ta winda kiriye:
- Serê wî tevlîhev bûye; nizane 
ka çi bike; ketiye şehê xwe; gêj 
bûye.

LI SER WINDABÛNÊ

Av û av çû:
- Bêserûşûn çû.
Av li ser zelal bû:
- Bi heman wateyê.
Av li ser xwe zelal kir:
- Bi heman wateyê.
Av lê zelal bû: 
- Bi heman wateyê.
Beta weta bû:
- Winda bû; bêserûşûn bû.
Bû heyva bin ewr:
- Êdî xuya nekir; êdî deng jê nehat.

Ji Pirtûka Ferhenga Biwêjan Ya Diyar Bohtî

FERHENGA BIWÊJAN

Zana Roj/ Şehba

ŞEHÎD MIZGÎN ;HUNERMENDA ŞOREŞGER 
Û DENGÊ ŞOREŞA KURDISTANÊ

Şehîd Mizgîn bi deng û sekna xwe bûye jina azad a ku pêşengtî ji têkoşîna jinên 
kurd re kiriye, jina ku bi dengê xwe bedewiya doza xwe nîşan daye, xwedawenda 
ku rengê jinê di huner û xwezaya xwe de daye jiyîn. Wê bi rastiya hunera xwe, 
hunera rasteqîn û hunera şoreşî li çiyayên azad ên Kurdistanê afirandiye û di 
oxira wê rastiyê de canê xwe feda kir.R-2  

Ji Serdeşt Osman heta Silêman Ehmed 
zext û zordarî didome

Gelê Kurd ji roja yekem a windabûn û 
şehîdbûna Serdeşt û heta niha bi ti daxuyanî, 
lêkolîn û biryara wezaret û dezgehên PDK’ê 
bawer nekirine û  nakin jî. Ji ber ku 70 sal e ev 
partî  bi sedan ciwanên kurd kuştin, revandin 
û winda kirin.R-5

Çarçoveya têgînî... Huqûq
Tevî hemû têkiliya huqûqê ya bi heq û 
dadê re fonksiyona wê ya bingehîn ew e, 
desthilatdariya dewletê bêhtir xurt bike û her 
biçe qada civakî tengtir bike. Propagandaya 
huqûqê gelekî tê kirin, lê fonksiyona wê ji 
ber vê sedemê baş nayê zelalkirin.R-4

Salvegera 
rizgarkirina Tebqa

Bajarê Tebqayê ku yek 
ji girîngtirîn bajarên 
geştiyarî yên herêma Bakur 
û Rojhilatê Sûriyê ye di 
destpêka sala 2014`an de 
ji hêla çeteyên DAIŞ`ê ve 
hat dagirkirin û talan kirin. 
Lê di 10’ê Gulana 2017’an 
de bajêr li ser destê QSD’ê 
hat rizgarkirin û bû bajarê 
Biratiya Gelan.R-3

Kêmbûna avê rê 
li ber nexweşiyên 
metirsîdar vedike

Bi qutkirina avê re li 
ser herêma Şehbayê û 
bi taybet li ser kampên 
koçberên Efrînê, zehmetî 
û nexweşiyên cidî di nava 
kampan de derdikevin. 
Endamê Heyva Sor a 
Kurd li Kampa Serdem 
Zekîne Erebo diyar kir 
ku qutkirina avê ji aliyê 
Rêxistina UN’ ê ve li dijî 
pîvanên mirovî ye.R-6Serlêdana Erdogan û xiyaneta PDK’ê!

Di Nîsana 2024’an de Erdogan serlêdana Bexda û Hewlêrê kir û 
wekî her car ji bo qirkirina gelê kurd û firehkirina dagirkeriyê gelek 
peyman îmze kir. Rojnemevan û çalakvanên Başûrê Kurdistanê û Îraqê 
serlêdana Erdogan şermezar kirin.R-3

Hozan Mizgîn sala 1962’yan li gundê 
Bileyder a Êlihê tê dinyayê. Beriya 
darbeya leşkerî ya Tirk a 1980’yî, 
tevlî nav refên têkoşîna azadiyê ya 
Kurdistanê dibe. Li Êliha wê demê 
ku tevger û sendîkayên bihêz ên 
karkeran xebat dimeşand, PKK’ê nas 
dike. Wê demê yek ji damezrînerê 
PKK’ê Mazlûm Dogan li Êlihê xebatên 
propagandayê dimeşîne û mal bi 
mal digere ji bo nasandina PKK’ê. 
Hozan Mizgîn jî di vê demê de li 
gel komek ciwanên Êlihê tevlî nav 
refên PKK’ê dibe. Bi vî awayî dibe 
jina yekem a ji herêma Êlihê tevlî 
nava refên PKK’ê bûye.
Mizgîn ji bo perwerdeya îdeolojîk 
a Tevgera Apoyî, berê xwe dide 
kampa perwerdê ya Bekaayê. Piştî 
temamkirina perwerdeya îdeolojîk a 
PKK’ê, ew ji bo rêxistinkirina xebatên 
çand û hunerê Kurdî li Ewrûpayê tê 
wezîfedarkirin. Hozan Mizgîn li gel Ho-
zan Sefkan ji Bekaayê diçe Ewrûpayê. 
Li gel Hozan Sefkan bingehê ‘Huner-
Kom’ û ‘Koma Berxwedan’ê datînin.
Hozan Mizgîn piştî li Ewrupa dest bi 
xebatên hunerî û çandî kir, di demeke 
kurt de gelek stranan çêdike. Hin 
ji stranên wê yên navdar wiha ne; 
‘Hebûn’ ‘Çemê Hêzil’, ‘Lo Hevalo’ 
û ‘Gundîno Hawar’. Ev berhemên 
hunerî yên Hozan Mizgîn û avakirina 
komên stranan bûn yek ji materyalên 
bihêz ên propagandaya şoreşê. 
Stranên wê, li Bakurê Kurdistanê 
qedexe bûn, lê dîsa jî xelkê li kasetên 
qedexekirî yên Hozan Mizgînê, bi 
dizî guhdarî dikirin.
Yekem fermandara jin e
Hozan Mizgîn piştî xebatên xwe yên 
serketî yên di warê çand û hunerî de 
berê xwe dide çiyayên Kurdistanê. 
Hozan Mizgîn destpêkê fermandara 
eyaletê ye li Mêrdînê, paşê li ser 
pêwîstiyan diçe herêma Xerzan. 
Hozan Mizgîn, li Xerzanê jî yekem 
jina fermandar a eyaletê ye. Li gel 
birêvebirina şerê çekdarî, xebateke 

berfireh a propagandaya çekdarî jî 
li Xerzanê bi pêş dixe.
Teslîmiyetê qebûl nake
Ji bo bikare xwe bigihîne jinên 
Xerzanê, gelek caran mîna wan 
çarşefê li xwe dike û xebatên 
rêxistinkirinê dimeşîne. Hozan Mizgîn 
li herêmê deng vedide û dibe arman-
ca êrişên dewleta Tirk û nokerên wê. 
Di 11’ê Gulana 1992’yan de dema 
ji bo wezîfeyekê dixwaze ji Xerzanê 
biçe Tetwanê, li ser giliyê sîxûran, 
dewleta Tirk dor li mala ew lê digi-
re. Hozan Mizgîn ji bo ku dijmin wê 
negire, ji ber ku teslîmbûnê qebûl 
nake, bi dermancê xwe şehîd dixe.
Di derbarê salvegera şehadeta Hozan 
Mizgîn Kordînasiyona Hîlala Zêrîn a 
Kantona Qamişlo Bêrîvan Botan ji 
Rojnemeya me re axivî. 
‘Em ê şopdarên şehîdên ku ji bo hu-
nera Kurdî canê xwe feda kirine, bin’
Bêrîvan Botan da zanîn ku Şehîd 
Mizgîn derfetek ji me re vekir ku 
em xwedî li dengbêjiyê derkevin û 
çanda stranan biparêzin û wiha got: 
“Stran, dengbêjî û lorîk bi dengê 
jinan tên nasîn. Dayikan dema ku ji 
zarokên xwe hez dikirin bi riya ve-
gotina lorîkan çanda stranan bi pêş 
dixistin lê di nava civakê de bi hin-
ceta şermê nedihiştin ku jin di warê 
hunerî de xwe bi pêş bixin û xwedî 
li meraqên xwe derkevin, bi taybetî 
di warê dengbêjiyê de. Bi derketina 
çirûska şoreşa Rojava û belavbûna 
wê di nava civakê de derfet li pêşiya 
jinan vebû ku xeyalên xwe yên di dilê 
wan de bûbûn hesret pêk bînin. Piştî 
avakirina navenda Çand û Hunerê û 
Hîlala Zêrîn jinan cihê xwe di nava 
komên hunerê de girtin. Koma Şehîd 
Mizgîn jî ya Hîlala Zêrîn a ku stranên 

kevnşopî yên herêma Efrînê pêşkêş 
dike hat avakirin. Şehîd Mozgîn bû 
hêz ji hemû jinên kurd re ku hunera 
xwe bi parêze û derbixe hole, ji ber 
ku dewletên dagirker hewl dan ku 
çand û hunere kurdî bidin tune kiri, lê 
bi tekoşîna şehîd Mizgîn her ku diçû 
çand û hunere kurdî zindî dibû. Em 
şopdarên şehîdên ku ji bo hunera 
Kurdî canê xwe feda kirine ne.”
‘Şehîd Mizgîn sembola çand û hu-
nera azad e’ 
Bêrîvan da zanîn ku Şehîd Mizgîn 
bi tekoşîna xwe ya leşkerî û hunerî 
dixwest ku şoreşa jinê were avakirin 
û wiha domand: “Şehîd Mizgîn bi 
huner û qilêşa xwe tekoşîneke pir 
mezin da meşandin, her wiha her 
çar parçeyên Kurdistanê bi dengê 
xwe xemiland û bû sembola çand û 
hunerê, di heman demê de bi çek 
û rextê xwe bû pêşenga avakirina 
şoreşa jin, wek tê zanîn ku şoreşa 
19`Tîrmehê bi şoreşa jinê tê nasîn, 
ev jî heza ku şehîd Mizgîn, Bêrîtan, 
Zîlan û Viyan ji hemû jinan re hiştin 
û bi taybetî ji jinên kurd re ku bi rê 
û armanca wan hevalan pêk bînin û 
azadiya jinê bi dest bixin. Di heman 
demê de Şehîd Mizgîn di aliyê hunerê 
de şerekî pir mezin da meşandin, 
dema em dibêjin şerê hunerî, hel-
bet ne stran û dengbêjin normal di 
got. Stran û dengbêjên şehîd mizgîn 
tevahî li ser berxwedanî û tekoşîna 
gelê kurd dide meşandin tanî ziman 
û aliyeke din jî li ser çand û hunera 

Kurdî ya resen bi riya stranên xwe ji 
her çar parçeyên Kurdistanê belav 
dikir, da ku çand û hunere kurdî her 
dem zindî bibe û newe qirkirin.”
Tekoşer û pêşenga çand û hunerê 
Şehêd Mizgîn 
Bêrîvan Botan di dawiya axaftina xwe 
de pal kişand li ser tekoşîna jinên 
kurd yên ku koletî û zordariyê qebul 
nekirina û li hemberî wê jî serî rakirin 
û wiha got: “Dewletên desthiledar 
hewl dan ku çand û huner û zanista 
jinê bidin tune kirin. Lê bi tekoşîna 
şehîd Mizgîn û gelek şehîdên jin, êdî 
ew jinên bindest ku li ser wan tundî 
tê meşandin, serî rakirin û wekî her 
mirovekî daxwaze mafê xwe kir, bi 
pêşengiya hevalên me yên huner-
mend û tekoşer gelek jin hatin rizgar 
kirin, her wiha deng û rengê jinên 
kurd li tevahî cîhanê hat belav kirin, 
di heman demê de di warê leşkerî 
de jî bi mînek ji hemû artêşên cîhanê 
re. li ser vê bingihê emê şopdarê 
riya van hevalan bin ku di roja me 
ya îro de hemî nifên me li ser deng 
û awaza kurdî mezin dibin, her wiha 
ev jî xeyala şehîd Mizgîn bû ku êdî 
zimanê kurdî bi rehtî were li ser zi-
man û bê tirs û roj bi roj emê çand 
û hunera kurdî ya resen bi parêzin, 
ji bo ku em xwedî li tekoşîn û keda 
şehîd Mizgîn derbikevin. Di kesayta 
Şehîd Mizgîn de em hemî şehîdên 
çand û huner û yên şoreşê bi rêzdarî 
bi bîr tînin.”    

NÛJÎNHA ku bi pêşengiya Weqfa Çan-
da Medyayê ya Jinê ava bû, 6`Çileye 
2021`an dest bi weşanê kir. Ajans 
bi zimanê Erebî, Farsî, Kurdî, Tirkî û 
Îngilizî weşanê dike û bi biryar e ku 
bibe dengê jinên li Rojhilata Navîn. 
NÛJÎNHA  bi pêşengiya Weqfa Çanda 
Medyayê ya Jinê ku li Swêdê ava bû, 
li war ku gavên destpêkê herdem ji 
aliyê jinan ve hatiye avêtin, li Rojhi-
lata Navîn serhildana jinê mîna gula 
berberojê ji nava xakê hêdî hêdî şîn 
dibe û berê xwe dide roj û ronahiyê.
Têkoşîna bêhempa a jinan li ser vê 
xakê û li gelek deverên cîhanê ji ji-
nan re dibe ronahî. Ji bo siberoja 
ku bi destê xwe afirandine bêhtir bê 
dîtin, ji bo karibin xwe bigihînin jinên 
li her devera cîhanê yan jî pêwîstiya 
bi piştevaniyê careke din jin li hev 
civand. Rojnamevanên jin ku xwe 
ji danhevî û tecrûbeyên xwe xwedî 
dikin, ji bo rastiyê û zimanekî nû bi 
rê ketin. Jinên ku li malê, li kargehan 
her roj keda wan tê xwarin, li taxan, 
malan, kargehan nasnameya wan a 
karkerî, hunermendî, akademîsyeniyê 
tune tên dîtin, jinên ku her tim tundî li 
wan tê kirin, dengê wan êdî ji sînoran 
jî wê derbas bibe.
Li nava NÛJÎNHA jî jinên ku li pey 
rastiyê ne, wê li dijî her cûre ziman 
û qalibên zayendîperestiyê, ya heyî 
ku jin di navenda wê de ye bi rengekî 
şênber, bi nûçe û rêze nivîsan radixe 
ber xwendevanan. Bi zimanên Erebî, 
Farsî, Kurdî, Tirkî û Îngilîzî, çîroka her 
jinê, bêyî cihêtiya ziman, ol û nijadê, 
wê bi yekîtiyeke xurt bên vegotin. 
Rojnamevanên jin weke ajanseke nû 
ketin ser vê rêyê. NÛJÎNHA amadeye 
ku li rawestgehên cuda yên Rojhilata 

Navîn xwe bigihîne jiyana jinan û gu-
hertina li jiyana wan ragihîne. 
Di derbarê kar û xebatê ajansa 
NÛJÎNHA rêveberiya ajansê Semîra 
Sozda ji rojnemeya me re axivî.

‘Qada ragihandina jinan roj bi roj 
berfereh dibe’

Semîra Sozde diyar kir ku ajan-
sa Nûçeyan a Jinan di 6`ê çile ya 
2021`ê de dest bi kar kir û hejmare-
ke kêm ji rojnamegerên jin û tîmeke 
ji çend jinan pêk dihat û wiha got: 
“Bi derbasbûna 4 salan ji avakirina 
Ajansa NÛJÎNHA`yê re, hejmar bi 
awayekî berbiçav zêde bû, her wiha 
qada ragihandinê roj bi roj berfirehtir 
dibe. Ajansa Nûçeyan a Jinan, li dijî 
qalibên ku jin di çapemeniyê de tên 
temsîlkirin û awayê avabûna jinan tê 
pêşxistin, forma rojnamegeriyê ya li 
ser bingeha mafên jinan e. Bêguman 
rojnamevaniya ku xwe dispêre zihni-
yeta baviksalariyê, gelekî mêrperest 
û zayendîperest e.”

‘Têkoşîna jinan a li dijî şîdeta 
zilaman bihêztir dibe’

Sozda di berdewamiya axaftina xwe 
de wiha got: “Ajansa Nûçeyan a Ji-
nan ji bo ku her tiştî derxe holê ku 
jin wê wek zayenda duyemîn bibîne, 
biçûk bike, biçûk bixîne an jî wek kêm 

bibîne û temsîliyeta jinê ya di medyayê 
de, nîqaş dike û ji bo wê veguherîne 
temsîliyeta medyayê ya jinan, dixebite. 
Di salên dawî de têkoşîna jinan a li dijî 
şîdeta zilaman û li dijî baviksalariya 
kevneperest a li seranserê cîhanê 
dest bi derketinê kiriye, ji nivîskarên 
şexsî bigire heta jinên ku di medyayê 
de dixebitin, bi zelalî dikare bêxemiya 
medyaya zilam-serweriyê, mijara jinê, 
lê ji bo me mijara rastîn, piştî ku em 
serdestiya mêr derxin holê, em ê weke 
alternatîf bi kar bînin. Li ser vê yekê, 
weke komek ji rojnamevanên jin ên 
li Rojhilata Navîn dijîn, ji bo afirandi-
na axaftineke rojnamevaniyê ya ne 
zayendîperest, di nîqaşên xwe de me 
gaveke mezin avêtiye, em ê çawa ji 
tecrûbeyên çapemeniya femînîst ên 
berê sûdê werbigirin û vê mîrateyê 
ji bo afirandina axaftineke nû bi kar 
bînin. Em ji bo amadekirina bultena 
medyayê ya li ser bingeha ziman û 
gotareke femînîst a gerdûnî ya li dijî 
zîhniyeta mêr a serdest, li ser bingeha 
kontrolkirina bedena jinê û diyarkirina 
çi li xwe bikin, çawa biaxivin, çend 
zarokên wan hebin an jî tine bikin an 
na, dixebitin. Ji ber ku em vê dikin, 
erdnîgariya ku em tê de dijîn, ne ji 
xêzkirinê dest pê dike, lê li ser bin-
geha mîrasa heyî bultena medyaya 
femînîst diafirînin, li ber çavan digirin.”
Semîra da zanîn ku Ajansa Nûçeyan 
a Jinê (JINHA) sala 2012’an li bajarê 
Amedê hate vekirin û di nûçegihaniya 
jinê de gavên girîng avêtin û piştre ji 
aliyê dewleta Tirk ve hate girtin. Girtina 
vê ajansê ku demekê di nûçegihaniya 
jinê de cihekî girîng girt, hewldana 
bêdengkirina dengê çapemeniya 
femînîst e. Di vê baweriyê de ye ku 
dema ji bo avakirina bulteneke nû ya 
medyayê dixebitin û li gorî vê mîrateyê 

me biryar dan, navê JINHA’yê li ajansa 
xwe bikin.

‘Jiyana jinan li her bajarî ronî 
dike û tê weşandin’

Semîra Sozda bal kişand ser bultenên 
Ajansa NUJÎNA bi erebî, kurdî, farsî, 
tirkî û îngilizî tê weşandin û wiha got: 
“Ajansa NÛJÎNHA tu sînoran nas nake 
û wê li her derê bi jinan re têkiliyê 
deynin, ji Qahîre heta Stenbolê, 
ji Tehranê heta Kabulê, ji Beyrûd 
heta Şamê, ji Qamişlo heta Sena`i, 
ji Bexdadê heta Riyadê dîrok, pêşeroj 
û jiyana jinan li her bajarî ronî dike 
û diweşînin. Her wiha me xwest li 
Rojhilata Navîn xebateke bi vî rengî 
bikin, lê belê şert û mercên siyasî û 
hiqûqî yên li herêmê destûr nedan, 
lewma me biryar dan ku di bin sîwana 
Weqfa Çanda Medyaya Jinê ya na-
venda wê li Swêdê ye, dest bi vî karî 
bikin. Li Rojhilata Navîn li dû zîhniyeta 
baviksalarî û serdestiya netewe-dew-
letan a li ser civakan, nûçegihanên 
me zehmetiyê di rijandina ronahiyê 
li ser hemû mijarên ku bandorê li 
jinan dikin, dikişînin, da ku ew jî wekî 
rojnamevanên din rastî astengiyan 
bên, da ku nêrîna xwe diyar bikin, 
civakên girtî ku jin hîn jî bawer dikin 
ku ew gihaştine azadiya ku tê xwestin 
nikare ji fikra civak û dewletê ji tirsa 
jiyana xwe dûr bikeve, wekî mînak li 
Yemen û Erebistana Siûdî.”

‘NÛJÎNHA wê ji bo hemû jinan 
riya azadiyê berdewam bike’

Semîra wiha domand: “Şer û pevçûn 
êşên jinan girantir kirine, heta bi 
dijwariya rojnamegerên jin jî, lê tevî 
metirsiya li ser nûçegihanên jin, ew 

bi hemû hêza xwe hewl didin êşa 
jinan û çîrokên wan ên ku di xeta 
agir de dijîn raxin ber çavan, da ku 
dengê wan bibihîzin û wan û zarokên 
wan biparêzin. Me ferq kir ku jinên li 
Bakurê Afrîkayê li gorî Rojhilata Navîn 
ji bo di nav jinan de hêzeke yekgirtî 
ava bikin û trajediyên xwe û mafên 
xwe yên kêm bînin ziman, tevgerên 
femînîst jî bi qasî ku tên tepisandin 
çalaktir in, tu kes nîne ku dengê wan 
bigihîne cîhanê. Lê li gel van zor û 
zehmetiyan jî NÛJÎNHA wê meşa xwe 
ya ji bo hemû kesên ku li dora asoya 
şîn a azadiyê kom bûne, bê ferq û 
cudahî di navbera ziman, ol, reng û 
baweriyê de berdewam dike.”

‘Em bi hevre meşa rastiyê û 
azadiyê bidomînin’

Rêveberiya Ajansa Nûçeyan a Jinê 
(Nûjîna) Semîra Sozda di dawiya 
axaftina xwe de wiha got: “Ji logoya 
NUJÎNHA heta kategoriyên li ser mal-
pera wê, heta formata nûçeyan xwe 
dispêre wê nêrînê ku her kes, mêr 
û jin, xweza û mirov, gel, civak û çîn 
dikarin wekhev, azad û bi pêşengiya 
jinê bijîn. Pêwîste em rengekî diyar 
hilbijêrin jî, em li gorî têgîna ku hemû 
reng rengên jinan in û her reng xwedî 
wateyeke cuda ne tevdigerin. Ji ber vê 
yekê me rengê turkuaz hilbijart û bi vî 
rengî me xwest çîrok, biyografî, şadî 
û xemgîniyên jinan û trajediyên wan 
bînin ziman û me jî xwest em dengê 
wan ragihînin, her wiha ezmûnên wan 
ên serkeftî ragihînin. Li ser bingeha 
van hêvî û daxwazan, em dixwazin 
ku jin hîn bêhtir destekê bidin me ku 
em bi hevre meşa rastiyê û azadiyê 
bidomînin.”

Şehîd Mizgîn bi rastiya hunera xwe, 
hunera rasteqîn û hunera şoreşî li 
çiyayên azad ên Kurdistanê afrand 
û di oxira wê rastiyê de canê xwe 
feda kir. Bi hest û fikirê xwe çanda 
netewa xwe xemiland û mezin dike.

Şehîd Mizgîn bi dengê xwe û sekna 
xwe bûye jina azad a ku pêşengtî ji 
têkoşîna jinên kurd re kiriye, jina ku bi 
dengê xwe bedewiya doza xwe nîşan 
dabûye, xwedawenda ku rengê jinê 
di huner û xwezaya xwe de dide jiyîn.
Şehîd Hozan Mizgîn (Gurbet Aydin), 
di sala 1962’ an de li Êlehê ji dayîk 
bûye, rêheval Mizgîn bi heval Mezlûm 
Doxan re partî naskir, û di sala 1982’an 
de têkoşîna azadiyê naskir, bi xwîn 
germî nêzî têkoşînê dibe, bi şehîd 
Mezlûm re dest bi xebatê kir, ji ber 
ku rêheval Mizgîn di xebatê xwe de tê 
deşîfre kirin, ji bo wê derbasî Libananê 
qada serokatî dibe, li vê derê derbasî 
perwerdeyek leşkerî dibe, û di vê per-

werdeya leşkerî de birîndar dibe, lê di 
demeke kin de jî dermanê xwe dibîne, 
demekê bi serokatî re dimîne, lê ji 
ber ku temenê wê biçûke nikarin wê 
derbasî xebatên welat bikin, ji ber vê 
yekê ji bo bi rêxistinkirina koma berx-
wedan wê rêdikin Ewrupayê, dema ku 
xebatên çand û hunerê li Ewrupayê 
dimeşand, ji bo ku xebat baş bi pêş 
bixe kedek pir mezin dide, ji ber vê 
yekê dema ku şehîd Mizgîn derbasî 

cihekî dibû her kes bi xwe dida bandor 
kirin. Her kesî hem ji deng û hem jî 
kesayeta şehîd Mizgîn hez dikir, ji ber 
ku heval Mizgîn xwe bi rastiya şoreşê 
re kiribû yek, ked û têkoşîna wê di 
herkindina jina kurd ya nava hunerê 
de pir mezin û bê hempa ye. 
Şehîd Mizgîn di sala 1988’an de dîsa 
vedigere akademiya şehîd Mehsum 
Kurkmaz û wek delege tevlî kongera 
sêyemîn ya PKK’ê dibe, demekê li 

Rojava xebatê girseyî dimeşîne û gelê 
ku li Rojava jiyan dikin wan jî nasdike, 
ezmûnên xwe yên berê û yên Rojava 
dike yek û bi biryardariyek mezin a 
têkoşînê berê xwe dide çiyayên azad. 
Piştî akademiyê, şehîd Mizgîn dibe 
fermandara jin ya yekemîn a eyaleta 
Mêrdînê, girîngiya peywirên xwe diza-
ne, bi vê nêzîkatiya xwe dibe mînaka 
herî mezin ya têkoşîna azadiyê. Bi 
şihadeta hevalên rêveber ên eyaletê 
re zor û zehmetî dikişîne.
Di sala 1990’an de wek berpirsyarê 
eyaleta Mêrdînê tevlî kongera çaremîn 
a PKK’ê dibe, di dawiya kongerê di sala 
1991’an de derbasî eyaleta Xerzanê 
dibe. Şehîd Mizgîn têkoşîn û vÎna jinê 
kurd bi hemû dinyayê dide nasîn, bi 
va zanebûna xwe şehîd Mizgîn ev 
şala koletiyê ya ku li ser hemû jinan 
hatiye pêçandin ji ser xwe avêtibû 
û di kesayeta xwe de têkoşîna fikir 
û vîna azad dida meşandin û xwe li 
gor felsefeya Rêber Apo avadikir. Di 
sala 1992’an de, ji bo ku  xebatên 
eniyê binêre derbasî Tetwanê dibe, 

dema ku diçe Tetwanê  li wir derbasî 
malekê dibe, piştre giliya wê dikin, ji 
ber vê yekê ev mal tê dorpêç kirin, 
di vir de heya nefes û mermiya xwe 
ya dawiyê şer dike, ji ber vê jî bi le-
hengiyek mezin şehîd dikeve. Cihekî 
wê ya taybet di nava têkoşîna jinên 
azad de heye, şehîd Mizgîn ji dîrokê 
re aliya jinên kurd ên ku berxwedane 
bi biryar dide nivîsandin. 

Berhemên Şehîd Mizgîna yên 
hunerî

Hozan Mizgîn piştî li Ewrupa dest bi 
xebatên hunerî û çandî kir, di deme-
ke kurt de gelek stranan çêdike. Hin 
ji stranên wê yên navdar wiha ne; 
‘Hebûn’ ‘Çemê Hêzil’, ‘Lo Hevalo’ û 
‘Gundîno Hawar’. Ev berhemên hunerî 
yên Hozan Mizgîn û avakirina komên 
stranan bûn yek ji materyalên bihêz 
ên propagandaya şoreşê. Stranên wê, 
li Bakurê Kurdistanê qedexe bûn, lê 
dîsa jî xelkê li kasetên qedexekirî yên 
Hozan Mizgînê, bi dizî guhdarî dikir.

Ajansa NÛJÎNHA deng û rengê jinên 
Rojhilata Navîn e 

Şehîd Mizgîn têkoşîna jinên kurd gihand lûtkeyê

Rêveberiya Ajansa NÛJÎNHA Semîra Sozda diyar kir ku bi armanca ragihandina deng û rengê tevahiya jinên cîhanê ajansa NÛJÎNHA 
hat damezrandin û got,  “Ajansa NÛJÎNHA tu sînoran nas nake, li her derê wê deng, reng, êş û hêza tevahiya jinên cîhanê ragihîne.” 

Deng û awaza şoreşa Kurdistanê; 
Hozan Mizgîn

Fatma Tûnç: Em dixwazin wêjeya kurdî li her derê bi pêş bixînin

Kordînasiyona Hîlala Zêrîn a Qamişlo Bêrîvan Botan diyar kir ku Hozan Mizgîn bi huner û têkoşîna xwe ya 
çekdarî bû yek ji jinên sembol a Tevgera Azadiya Kurdistanê  û bingeha Tevgera Çand û Hunerê ya Azad.

Festîvala 
Fîlmên 

Kurdî Li 
Amsterdamê

Sîpan Şînda
Ewropa ji bo gelek tiştan derfetên 
mezin dide mirovan ku ne tenê 
di warê aborî de, her wiha di 
warê perwerdehî, çand û hunerî 
de ji xwe pêşde bibîne û civak û 
netewa xwe bidine naskirin. Kurd 
jî bi taybetî di warê sînemayê de 
li Ewropa çalak in. Ango li gelek 
dewlet û bajarên Ewropa her sal 
festîvalên fîlman têne çêkirin. 
Bi taybetî li Elmanya li bajarên 
cuda hingî sal çend festîvalên 
Fîlmên Kurdî çêdibine. Mînak li 
Berlînê, li Hambûrgê, li Kolnê 
û hwd. Dil dixwest ku Kurd di 
warê zimanê Kurdî de, di warê 
perwerdehî û zindîkirina çanda 
Kurdî de jî evqasî xemxur bûna, lê 
mixabin ne welê ne. Weke gelek 
bajarên Ewropa li Amsterdamê 
jî ev sê sal in festîvala fîlmên 
Kurdî tê çêkirin. Par dora bîst 
fîlman tevilî vê festîvalê bûbûn û 
pirê wan ji documenter bûn. Îsal 
festîval di navbera 10-12 yî heyîva 
Gulanê de tê çêkirin û 24 fîlm 
tevilî festîvalê dibine. Festîval îsal 
balê dikişîne li ser Rojava û fîlmên 
weke Berbû, Dema Şitil Mezin 
Dibin ji Rojava tevilî festîvalê 
dibine. Festîval di 10’ê heyîvê 
de bi kurte fîlmên bi navê Xewn, 
Stêrkên li Ser Tixûbî, Welatê Gora 
Jinan, Bawûl, Tiştên Nehatîn 
Bihîstin vedibe. 
Her çend sînema derfetekî gelekî 
başe ku mirov bikaribe civak, 
çand, kul û derdên civakî, ji hemî 
tiştî wêdetir jî tişta ku eve sed sal 
in hatî serê Kurdan bîne ziman û 
bide naskirin; lê mixabin sînemaya 
Kurdî hê jî gelekî qels e. Tişta 
herî xirab jî, pirê kesên ku vî karî 
dikine lê digerine ku ka xelatê 
nagirine û ev yek jî nahêle ku 
berhemên berketî û xweser bêne 
çêkirin. Ango sînemaya Kurdî 
li Ewropa pitirê xwe sînemayek 
popilîst e. Ji xwe sînemaya Kurdî 
bi takekesî bi rêve diçe û girêdayî 
piştgiriya dewletên Ewropî xwe 
li ser lingan digire. Ev yek ji bo 
sînemayê û sînemageran tiştekî 
gelekî xirabe, ji ber ku çi dewlet û 
sermaye li pişta wan nîne. Girani-
ya filîman di 11 û 12 yê heyîvê de 
têne nîşandan. Dîsa îsal jî gira-
niya fîlman ji documenteran pêk 
tê, lê belê li gorî par documenter 
kêmtir in. Di nav documenterên 
îsal de yekî balkêş heye: Mêşvan. 
Derhênerê documenterê, berê 
kameraya xwe dide jiyan û çîroka 
Kurdekî ji Bakûrê Kurdistanê, ji 
bajarê Mereşê ye ku du zarokên wî 
û jina wî ji aliyê dewletê ve têne 
qetil kirin û zêdetirî 500 gurbikên 
mêşên wî têne şewitandin û ew 
bi xwe bi zorê xwe xilas dike û tê 
Swîsre. Belê çîroka xalê Brahîm 
e. Brahîmê ku piştî her tiştê xwe 
li welêt winda dike û xwe xilas 
dike û tê Swîsre yê jî, dîsa dest bi 
karê Mêşvaniyê dike û heta niha 
ji mêşên hingivî xweyî dike û li 
çiyayên Swîsre digere û jiyana 
xwe bi mêşên xwe re dibûrîne.
Belê ev festîvala sêyemîn a fîlmên 
Kurdî ye li Amsterdamê tê çêkirin. 
Festîvala par zêde eleqe nedît û 
ev yek jî ji bo sînemageran tiştekî 
nerênîye. Hêvîdar im Kurd wê îsal 
eleqeyeke baştir bidine festîvalê 
û bêne temaşeyî fîlmên Kurdî 
bikine.

Hevseroka Komeleya Wêjevanên 
Kurd Fatma Tûnç anî ziman ku 
armanca komeleyê ew e ku wêjeya 
Kurdî li her derê xurt bike û bi 
pêş ve bibe.

Komeleya Wêjevanên Kurd sala 
2020’î li Amedê ava bû. Komele li 
15 bajarên Kurdistanê û Tirkiyeyê 
xwedî nûnertî û zêdeyî 100 endaman 
e. Hevseroka Komeleya Wêjevanên 
Kurd Fatma Tûnç qala armanca 
komeleyê kir.
Tûnç destnîşan kir ku armanca 
komeleyê ew e; wêjeya Kurdî li her 
derê bi pêş ve bibe, xurt bike û got, 
mîna her tiştî pêwîstiya wêjeyê jî bi 

herdaîmî heye. Tûnç wiha dewam 
kir, “Ji bo timî bibe, ji bo bigihêje 
nifşên nû bêguman beriya her tiştî 
divê ziman bê pêşvebirin. Yanî di 
nava civakê de her ku xwendin 
û nivîsandina bi zimanê dayikê 
zêde bibe, wêje jî wê derkeve pêş 
û bigihêje nifşên nû. Di vir de mi-
rov dikare balê bikişînin ser çend 
mijaran.

Ya yekemîn, kêmbûna rêjeya xwen-
dina bi Kurdî tê wateya serketi-
na polîtîkayên asîmîlasyonê yên 
sîstemê. Ya duyemîn, helwest û 
nêzîkatiya li hemberî van polîtîkayan 
e. Bi dîtina min pêşîgirtina li vê yekê 
tiştekî zêde tevlîhev nîne. Sîstem 
polîtîkayên asîmîlasyonê dewam 
dike. Ya girîng ew e ku ev polîtîka 
bê teşhîrkirin, ji bo parastina ziman 
kar bê kirin. Dema ku ji vî alî ve kar 
bê kirin, hingî zimanê dayikê wê 
li her qadê belav bibe û hejmara 
xwendevanên wêjeya Kurdî jî wê 
zêde bibe.
Wêje û nivîskar yekser işaretê bi 
nasnameya cewherî dikin. Dema 

ku işaret bi vê yekê hate kirin hingî 
rêya ber bi heqîqetê ve tê vekirin. 
Dema ku ev rê vebû, yanî nasname 
û heqîqet gihîştin hev hingî me-
sele temam dibe. Dema ku hûn 
neteweyeke dezavantaj bin, yanî 
dema ku hûn mezlûm bin û êrîş 
li ser hişê we hate kirin, hingî her 
kes wê çav berde dewlemendiya 
we. Mixabin Kurdan di vê mijarê 
de gelekî êş kişandin. Em ji ku bi 
vê zanin? Bêguman em ji lêkolînên 
hatine kirin û hîn jî têne kirin bi 
vê zanin. Bi saya van lêkolînan em 
fêhm dikin ku ev delîl û belge ji hişê 
çandî yê Kurd hatine dizîn.”

Sembola azadiyê û Şehîdê sêdarê; 
Ferzad Kamanger 

Kêmbûna avê rê li ber nexweşiyên metirsîdar vedike

Ferzad Kemanger û rêhavlên xwe  yên şoreşger di şert û mercên herî zehmet de di nav girtîgehên tarî yên 
rejima Îranê de tovê azadî û berxwedanê çandin. Wana li şûna teslîmbûnê rêya serkeftinê girtin.

Piştî her sê şoreşên gelan ên Îranê, 
demek bû Rojhilatê Kurdistan û gelên 
azadîxwaz têniyê tevgereke siyasî û 
şoreşger bûn. Ta wê dema ku ji nûve 
dibin fikir û felsefeya Rêberê Gelê Kurd 
Abdullah Ocalan de dest bi xebata 
fikrî û çekdarî hat kirin. Tîrêjên şoreşê 
gihişt nava gund û bajarên Rojhilatê 
Kurdistanê jî. Heta tîrêjên şoreşê gi-
han hin ji wan cihên ew sed sal bûn 
ti şoreşek Kurdî lê derneketibû.
Piştî damezrandina Partiya Jiyana 
Azad a Kurdistanê (PJAK) û pêşketina 
şoreşa civakî, li Rojhilatê Kurdistanê 
bi sedan ciwanên Kurd tevlî nava 
refên gerîla bûn. Li nava bajaran de 
rêxistinên siyasî û sivîl jî pêşket. Di 
beramber de rejima Îranê dest bi pêla 
girtin û qetilkirina ciwanên Kurd kir. 
Lê ciwanên Kurd di têkoşîna xwe de 
wê yekê piştrast kirin ku li cem wan 
bi can fedakirinê jiyan destpêdike û 
bi darvekirinê jî serê Kurdan bilind 
dibe û şewq dide.
Di berbanga 9’ê Gulana 2010’an de 
çar têkoşer û şoreşgerên gelê Kurd li 
gel şoreşgerek Îranî, li girtîgeha Evîn 
a Tehranê ji aliyê rejima Îranê ve bi 
hinceta ku endamên PJAK’ê ne, hatin 
bi darvekirin. 14 sal di ser darvekirina 
van şoreşgeran re derbas dibe, mûma 
ku wan pêxist, heta niha jî bûye çirayek 
ji bo rêya têkoşer û xebatkarên Kurd.

Ferzad Kamanger

Ferzad Kamanger di sala 1976’anb 
de li bajarê Kamyaran a ser bi Sine 
ya Rojhilatê Kurdistanê ji dayik bûye. 

Endamê Meclîsa Sendîkaya Mamosta-
yan û endamê Rêxistina Jîngehparêz 
a Ask bû. Zarokên Kurd fêrî xwendin û 
nivîsandinê dikir. Herwiha bi navnavê 
Siyamend di Kovara Royand de nivîs 
dinivîsî. Herwiha çalakvanekî naskirî 
yê mafê jinan bû. Di meha Tebaxa 
sala 2006’an de li Tahranê li gel du 
hevalên xwe hate girtin.
Di dema taziyeya Kemanger de dayîka 
wê di got; “Rêya wî negirin, wî rêya 
mirovayetiyê girtiye. Min kotira xwe ji 
bo dibistanê şand, min Ferzadê xwe ji 
bo civakê perwerde kir, ez wî pêşkêşî 
Kurdistanê dikim.”

Şîrîn Elemholî

Şîrîn Elemholî di sala 1981’an de li  
gundê Dêmkişlak’ê yê bajarê Mako yê 
Rojhilatê Kurdistanê ji dayik bûye. 7 
bira û 2 xwişk hebûn. Di sala 2006’an 
de beşdarî nava refên gerîla bû. Di 
25’ê Nîsana 2008’an de li Tehranê hate 
girtin û di roja 9’ê Gulana 2010’an de 
hate darvekirin.
Şehîd Şîrîn li gir t îgehê li dijî 
êşkencekirinê dest bi grevê dike û 

22 rojan berdewam dike, heta ku 
sewqî qawîşa 29’an a jinan a Girtîgeha 
Ewîn a li Tehranê dikin. Piştî 6 mehên 
êşkenceyê dibin beşa jinan a heman 
girtîgehê. Di 19’ê Kanûna 2009’an 
de bi îdiaya endama Partiya Jiyana 
Azad a Kurdistanê (PJAK) cezayê 
darvekirinê lê tê birin. Tevî ku li dijî 
vê biryarê kampanya îmzeyan hate 
destpêkirin, lê dîsan hate darvekirin.

Ferhad Wekîlî

Ferhad Wekîlî di 23’ê Gulana 1966’an 
de li bajarê Sine ji dayik bûye. Kurê 
Şerîfe û Mihemed Seîd bû. Zanîngeh 
qetandîbû. Bavê sê zarokên bi navê 
Hengame, Hewram û Hewraz in.
Di salên ciwantiyê de dest bi karên 
civakî û siyasî ji bo riya azadiya Kurd 
û Kurdistanê dike. Ji ber van kar û 
xebata xwe di 2006’an de  li cihê kar 
(Saziya Ziraetê ya Sine) j aliyên hêzên 
Komara Îslamî ya Îranê ve hate giritn.
Ferhad Wekîlî di girtîgehên Ewîn, Recayî 
Şar û Kirmaşan tê êşkencekirin. Piştî 
salek û nîvê yê girtin û êşkencekirinê 
di 30’ê Çileya sala 2008’an de ji aliyê 

Dadgeha Şoreşê ya Tehranê ve bi 
dadgehkirinek 7 deqeyî û bê parêzer 
cezayê 10 salan û cezayê darvekirinê 
lê tê birîn. Di 9’ê Gulana 2010’an de 
tê darvekirin.

Elî Heyderyan  

Elî Heyderyan  di sala 1980’an de 
li Sine ji dayik bûye. Xwendina xwe 
li wir temam kir û di sala 2001’an 
de beşdarî nava refên gerîla bû. Di 
16’ê Mijdarê de li paytexta Tehranê ji 
aliyê hêzn Îranê ve hate girtin. Piştî 18 
mihên êşkencekirinê di dadgehkirina 
10 deqeyî û bêamadebûna parêzer 
bi îdiaya endamê PKK’ê ye, cezayê 
darvekirinê lêhate birîn.
Şehîd Elî Heyderyan di nameyek 
xwe de eşkere dike ku dema ji dad-
wer xwestine belgeyên van îdiayan 
nîşan bide, dadwer wiha bersiva wî 
dide; “Cezayê dosyayên siyasî ji aliyê 
saziyên ewlehiyê ve tên dayîn. Ez 
tenê dixwînim.” Piştî dadgehkirina 
bêdadperwerî, dibin girtîgeha Ewîn û 
di 9’ê Gulana 2010’an de tê darvekirin.

Mehdî Îslamiyan

Mehdî Îslamiyan yek ji wan girtiyane 
ku li gel 4 girtiyên siyasî li Girtîgeha 
Ewîn a Tehanê hate darvekirin. Mehdî 
di 3’yê Gulana 2008’an de hate girtin. 
Di 5’ê Kanûna 2009’an de bi îdiaya 
endamê Meclîsa Paşayetî û bi alîkariya 
birayekî xwe teqînek li mizgeftekî 
bajarê Şîrzad pêk aniye bi cezayê 
darvekirinê hate cezakirin û di 9’ê 
Gulanê de hate darvekirin.

Bi qutkirina avê re li ser herêma 
Şehbayê û bi taybet li ser kampên 
koçberên Efrînê, zehmetî û 
nexweşiyên cidî di nava kampan 
de derdikevin. Endamê Heyva Sor 
a Kurd li Kampa Serdem Zekîne 
Erebo diyar kir ku qutkirina avê 
ji aliyê Rêxistina UN ê ve li dijî 
pîvanên mirovî ye. 

Rêxistin UNICEF di 15’ê Sibatê de 
li ser herêma Şehabyê bi giştî û li 
ser kampên koçberên Efrînê av bi 
temamî qut kir. Ev biryara ku hemû 
pîvanên mirovî di koçberiyê de bin 
pê dike, yek ji polîtîkeyên dorpêça 
Hikûmeta Şamê ya ku zêdetirî 6 sala 
ye li ser koçberên Efrînê li herêma 
Şehabyê tê feriz kirine. Bi hatina 
demsala havînê re zehmetiyên ku 
destpêka biryar hatiye derketin de 
hatine ziman niha pêşdikevin. Bi 
taybet rewşa kampan gelekî hesas 
e û divê ji hemû aliyan ve pêdivî û 
pêwîstiyên gel bên bi cih anîn. Bi 
taybet av ji girîngtirîn pêwîstiyên 
domandina jiyanê ye. Ger av nebe 

jiyana gelê kampan di hemû aliyan 
de dikeve metirsiyê. 
Têkildarî hatina demsala havînê û 
zehmetiyên ku biryara qutkirina avê 
bi xwe re avakirine. Endana Heyva 
Sor a Kurd li kampa Serdem Zekîne 
Arabo ji rojnameya me re axivî. 

`Divê Rêxistina UN ê li gorî 
siyaseta dewletê tevneger e`

Zekîne diyar kir ku tu mafê rêxistina 
UN ê nîne ku avê li ser kampan qut 
bike û wiha got: “Rêxistina UN di 
tavahî cîhanê de weke rêxistineke 
mirovî tê naskirin. û ji erk û misyona 
wê ye ku destekdayînê di mijara 
koçberiyê de bide. Ji destpêka 
derbasbûna gelê Efrînê ji herêma 
Şehbayê re bi awayekî aktîv xebatên 
xwe dida meşandin, lê piştî demekê 

av li ser tavahî gundên herêmê qut 
kirin. Di 15’ê Sibata 2024’an de 
biryara qutkirina avê li ser hemû 
kampên koçberên Efrînê stand. Bi 
vê yekê re diyar dibe ku ev yek ji 
polîtîkeyên dorpêça Hikûmeta Şamê 
ne qute, û li dijî pîvanên mirovî ye. 
Çawa ku bi siyaseta ambargoyê 
ev gel ji 6 salan ve di zehmetî û 
tengasiyên gelek mezin re derbas 
dibe. Ev yek jî bi heman armancê 
tê kirin. Rêxistina UN ê rêxistinekî 
cîhanî ya mirovahiyê ye, divê li gorî 
tu siyasetên dewletan nekeve nava 
tevgerê. Li gorî vê yekê tu mafê 
Rêxistina UN ê nîne ku avê li ser 
gel û koçberên Efrînê qut bike”. 

Bandora qutkirina avê li ser 
tenduristiya mirovan

Her wiha zekîne zehmetiyên ku gel di 
kampan de rû bi rû dimîne anî ziman 
û wiha got: “Di giştî herêmê de 4 
navendên Heyva Sor a Kurd hene 
(Kampa Serdem, Kampa Berxwe-
dan, Birc Qasê û Ehrezê) bê guman 
ev navend di aliyê destekdayîn û 
alîkariya gel di asta yekemîn de bi 

erkên xwe radibin. Bi hatina dem-
sala havînê re gelek nexweşiyên 
ku di encama hawaya Buharê û 
germahiya zêde de derketin holê. 
Bi taybet di van mehên dawiyê de 
hejmarek gelek mezin ji naxweşiyên 
zarokan û yên jehrî hatin tomar ki-
rin. Ev yek jî di encama bandora 
germahî û kêmbûna avê derketin 
holê, her wiha tunebûna elektirîkê 
de hatin rûdan. Di kampan de av 
hebûna herî bingehîn e, ji niha ve 
nexweşiyên ku sedema wê av e 
tên dîtin. 

Ji bo alîkariya gelê kampan, 
kolandina bîran

Zekîne destnîşan kir ku bi kêm der-
fetan hewildana kêmkirina kirîza avê 
dikin û wiha pê de çû: “Bi derketina 
biryara qutkirina avê li ser herêmê 
re. Heyva Sor a Kurd bi însiyatîfa  
xwe hewildana kêmkirina kirîza Avê li 
Kampan kir. Bi kêmderfetan pirojeya 
kolandina hin bîran hate pêşxistin. 
Ev bîr dikevin xizmeta welatiyên ku 
di  Kampan de dimînin û heyanî 
astekê wê bibe cihê careseriyê”. 

Serlêdana Erdogan û xiyaneta PDK’ê!

Salvegera rizgarkirina Tebqa

Di Nîsana 2024’an Erdogan serlêdana Bexda û Hewlêrê kir û wekî her car ji bo qirkirina gelê kurd û firehkirina dagirkeriyê gelek 
peyman îmze kir. Rojnemevan û çalakvanên Başûrê Kurdistanê û Îraqê serlêdana Erdogan şermezar kirin. 

Girêdayî hevkariya PDK’ê li gel 
dagirkeriya tirk Kawa Nadir Qadir 
çalakvanê sîyasî-Hewlêr got ku: Piştî 
dawîhatina pêvajoya aştiyê ya sala 
2015’an bi PKK’ê re, desthilatdarên 
AKP’ê û dewleta tirkîyê di bingehê 
xwe de ji bo Kurdistanê bûye dew-
leta şer. Bi taybetî piştî sala 2021’an 
û êrîşa leşkerî ya bi nav û deng 
“Pence û şîmşek” ku berdewamîya 
êrîşên leşkerî li ser Başûr û Rojavayê 
Kurdistanê. Erdogan, dest ji her tiştê 
berdaye, ji bona desthildarîya xwe 
dewam bike, tekane rê di qirkirina 
gelê kurd de dibîne. Li hin deverên 
Kurdistanê tevgerên leşkerî hene, 
di nav de Garê, Şengal  û Mexmûrê 
ku dixwaze sînorên çêkirî  bi navê 
tirk Iraq  li van herêman bi cih bike, 
30-40 km û dirêjayî 360 û 400 km bi 
rêve bibe, çetên îdlîb û hin çeteyên 
kurd yên girêdayî xwe jî  li van 
herêman bi cih bike û di bin navê 
ewlehiya sînorên xwe de dixwaze 
êrîşî Qendîlê bike. 
Ji bo vê mebestê jî hewl daye şewqa 
kesk li Amerîka û Rûsyayê werbi-
gire û hêzên parêzvanê sînor yên 
girêdayî dewleta Iraqê û beşek hêzên 
pêşmerge di operasyonên van de-
veran da û di heman demê de Heşd 
Alşabî jî ji bona êrîşeke gengaz li 
ser Şengal û Mexmûrê de cih bi-
girin. Erdoxan li Nîsana 2024’an bi 
serdaneke fermî çû Iraq û Herêma 
Kurdistanê. Armanc ew bû ku hiku-
meta Iraqê jî li hemberî PKK’ê têxe 
di nava şerê de û nijadperestiyê li 
hemberî gelê Kurd bide avakirin. 

Li gorî vê yekê jî di destpêkê de 
di navbera PKK’ê û pêşmergeyên 
KDP’ê de şer bide destpêkirin. Di 
heman demê de,  pirojeya (Riya 
Geşepêdanê) ji bo girêdana bendera 
Faw ya Iraqê bi Ewropayê ve girêdide 
destpê kir, ku bi dirêjahiya 1200 
km bi rêya bejahî û rêya hesinî ya 
du alî, tê texmîn kirin ku sermîyana 
wê zêdetirî 20 milyar dolar e. Li ser 
van bingehane 30 xalên rêkeftinê 
îmze kirin. Rayedarên Tirkiyê di 
demeke nêzîk de serdana serokê 
Rûsyayê bo Enqerê di meha Sibatê 
de betal kiribû, ji ber nakokiyên li 
gel Rûsyayê li ser nîvgirava Kirimê û 
firotina balafirên bêmirov ên Tirkiyê 
ji bo Ukraynayê. Ji ber vê yekê DYA 
û Rûsyayê çira kesk neda projeya 
“rêya geşepêdanê” ya ku dixwaze 
Kendavê bi Ewropayê ve girêbide, 
ku di bingehê xwe de li dijî projeya 
ku dê ji Hindistanê heta Kendavê û 
Behra Spî, bi rêya Bin Gorîn dibe 
ku di aliyê Emerîka, Îsraîl, Brîtaniya, 
Hînd û heta xeta sinorê Îran û hin 
welatên Kendavê dê beşdar bibin. 

Welatên ku di projeyê de cih digirin, 
nahêlin ku projeya riya Geşepêdanê 
bi ser bikeve. Di heman demê de 
eger Tirkiye li ser daxwaza Iraqê avê 
bernede û projeya rêya geşepêdanê 
di piratîkê de bi cih neyîne, Iraq 
di van her du mercan de beşdarî 
operasyona leşkerî bibe. Îran ji bilî 
nakokiyên siyasî yên li herêmê bi 
Tirkiyê re, Tirkiye pêşengtiya sun-
niyan dike û Îran jî qet naxwaze 
Tirkiye bi ser bikeve û pirsgirêka 
Kurd bigire dest. Di serî de Misir, 
Erebîstana Siûdî, Îmarat, Urdun û 
hwd gelek welatên ereban naxwazin 
Tirkiye li herêmê serdest be. Ji bo 
hêzên PDK’ê û partîyên gel wî  bi 
hikûmeta bi navê federal a Iraqê 
re di nava kirîzeke dijwar de ye, 
naxwaze bi awayekî aktîf beşdarî 
operasyonê bibe. Ji ber vê yekê 
heta ku Erdogan Hamasê weke 
rêxistineke terorîst qebûl neke, 
weke ku Hakan Fîdan di 30’ê Nîsanê 
de ragihandibû ku ew ê li Dîwana 
Edaletê ya Navneteweyî li dijî Îsraîlê 
beşdarî hevsengiya li Afrîkaya Başûr 
bibin, wê operasyon ji tevliheviya 
medyayê zêdetir nebe û ancak li hin 
herêmên weke Gare û Metîna êrîşên 

bi sînor yên eskerî bike. Senaryo-
ya ku li Şengalê plan dikin dişibin 
dagirkeriya Rojava. Armanc ew e 
ku rewşa pevçûnê çêbibe û hêzên 
PDK’ê li navçeyê bi cih bikin da ku 
li dijî PKK’ê şer bidin destpêkirin. 
Ji bo hevkarên wî yên kurd cih tê 
çêkirin, destkeftiyên kurdan di bin 
xeteriyê de ne. Desthilatdarên faşîst 
ên AKP û MHP’ê navê Rojavayê 
Kurdistanê, Şengal û Mexmûr yê 
weke herêmên berfireh dibînin û 
dixwazin di demeke dirêj de Mîsaqê 
Millî ya Tirkiyeyê gav bi gav bi cih 
bînin. Her wiha êrişên dagîrkeriyê 
yên ji bona zêdekirina hestên nete-
weperestiya tirk û li hemberî winda-
kirina dengê alîgirê xwe û tirsa wê 
ya ku desthildarîya wî biçe dike. Ji 
ber vê ye plan û êrişên xwe yên ji 
bona dagirkerîyê zêde dike, ji bo 
ku ev siyaset ne tenê zirarê dide 
gelê kurd, di demeke dirêj de dê 
zirarê bide hemû gelên herêmê û 
Ewropayê.

Ev peyman ji bona qirkirina 
Kurdan e

Her wiha girêdayî peymana di nav-
bera tirkiyê û hikumeta Iraqê de 
Baran Germîyan Rojnamevanê ku li 
Silêmanîyê dimîne got: Di 22’ê meha 
borî de Erdogan serdana Iraqê kir, li 
ser hin mijaran peyman îmza kirin, 
lê Erdogan bi taybet ji bo 2 mijaran 
hatibû Iraqê. Yek ji van projeya rêya 
geşepêdanê bû, raste wan li ser vê 
peyman îmza kirin, lê pêkanîna vê 
peymanê hinek zehmete, ji ber ku 

Sûdanî wê di salên pêş de dest ji 
karê xwe berde, kes nikare texmînekî 
wisa bike ku serok wezîrê nû yê 
Iraqê bi vê peymanê razî bibe.
Xaleke din û mijareke herî giring, 
ji bo Erdogan alîkariya Iraqê ji bo 
destpêkirina operasyonekî nû li dijî 
gelê kurd bû. Lê  Iraq raste rast 
nakeve nav plangêriya Erdogan. 
Ji ber vê Erdogan û PDK’ê bi tenê 
mane û armanca wan şerê li dijî 
gerîlayên azadîyê ye, wan jî dizanîn 
ku bi tenê nikarin serkeftî bibin. Ji ber 
ku li salên borî dewleta tirk û PDK’ê 
operasyon kirin, li hember gerîlayên 
azadiyê şikestin, ev jî nîşaneya wê 
yekê bû ku carekî din wê li hemberî 
gerîlayên azadîyê bin bikevin.
Angu raste Erdogan dema ku hat 
Îraqê 26 peyman îmza kirin û di 
mijarên wekî aborî û leşkerî di nav 
de pirsên herî giring û alyikariya 
Iraqê ji bo destpêkirina operasyonê 
bû, lê ji rayedarên Iraqî tu soz ne-
girtine, evya jî carekî din şikestina 
Erdogan bû.
Niha operasyona  ku erdogan bal 
dikşîne ser di her axaftina xwe 
de, ji alîyên gerîlayên azadîyê ve 
berxwedanîyeke bêhempa li hemberî 
wê tê meşandin û rê nayê dayin ku 
dewleta tirk gavekê pêşde biçe, bi 
rojan operasyon li dijî artêşa dagirker 
dikin û gelek kel û pelên leşkerî bi 
dest dixin. Ji bîra me neçe, ji dirêjiya 
dîrokê heya îro tu peyman di navbera 
Îran û turkiye de çênebûye û Îran bi 
temamî destê xwe daniye ser Iraqê, 
ji ber wê jî Îran rê nade turkiye çi 
dema ku bixwaze êriş bike.

Bajarê Tebqayê ku yek ji girîngtirîn 
bajarên geştiyarî yên Herêma Bakur 
û Rojhilatê Sûriyê ye di destpêka 
sala 2014`an de ji hêla çeteyên 
DAIŞ`ê ve hat dagirkirin û talan 
kirin. Lê di 10’ê Gulana 2017’an 
de bajêr li ser destê QSD’ê hat riz-
garkirin û bû bajrê Biratiya Gelan.

Bajarê Tebqa xwedî cihên dîrokî ye 
weke kelha Caber, bi 50 kîlometreyan 
dûrî Reqayê ye, bi 100-115 
kîlometreyan jî dûrî Helebê ye, hej-
mara niştecihên bajarê Tebqa di sala 
2011`an gihaştibû 240 hezar, lê di 
encama aloziya Sûriyeyê û dagirki-
rina wê ji hêla çeteyên DAIŞ`ê ku 
gelek binpêkirinên dijî mirovahiyê 
derheqê şêniyan pêk anî, herwiha ji 
ber hovîtiya çeteyên DAIŞ`ê şêniyên 
herêmê neçarî koçberiyê bûn. 
Lê piştî rêzgarkirina bajarê Tebqa ku di 
10`ê Gulan 2017`an de ji aliyê hêzên 
QSD`ê ve hat rêzgarkirin, bajarê Teb-
qa bû bajarê azadî û biratiya gelan, 
herwiha rizgarkirina Tebqa serkefti-
neke dîrokî ji gelan re bû.

Dagirkirina DAIŞ`ê ji 
Tebqayê re

Piştî ku bajarê Reqa ji hêla çeteyên 
DAIŞ`ê ve hatibû dagirkirin, di 
destpêka sala 2014`an ve çeteyên 
DAIŞ`ê bajarê Tebqa jî xist bin da-
girkeriya xwe û li wir  gelek sûcên 
dijmirovî pêk anî.

Rizgarkirina bajarê Tebqa

Bi armanca rizgarkirina tevahiya 
herêman ji çeteyên DAIŞ’ê, Hêzên 
Sûriya Demokratîk QSD pênaga (Xe-
zeba Firatê) destpê kir tê de karîbû 
piraniya bajar rizgar bike. Lê çeteyên 

DAIŞ`ê xweragiriyeke tund nîşan da, bi 
rêya bikaranîna otombîlên bombekirî, 
nîşangir û dronên biçek di hewlekê 
de ji bo astengkirina pêşketina hêzên 
QSD ev rêbaza ku li ser hemû eniyên 
ku tê de têk diçû bi kar anî. 
Hêzên Sûriya Demokratîk ji bo riz-
garkirina bajarê Tebqa jî di dawiya 
meha Adara 2017`an de bi alîkariya 
Kowalîsyona navneteweyî bi operas-
yoneke asîmanî karîbû derbasî bajarê 
Tebqayê bibin û bajar hat kontrolkirin ji 
bilî bendava Firatê. Çeteyên DAIŞ`ê di 
bendava Firatê de xwe bi cih kiribûn, 
di heman demê de hejmareke mezin ji 
sivîlan û girtiyan ji xwe re kiribûn weke 
mertalên zindî da ku xwe biparêzin. 

Gef xwar ku bendavê biteqîne an jî 
her 8 deriyên wê bi hev re veke, ev 
yek jî wê karîsteke mezin li Sûriya û 
Îraqê bi xwe re anîba.
Hêzên Sûriya Demokratîk bi hişyarî û 
hesasiyet ji bo vê gefê tevgeriya û di 
dîroka 10`ê Gulanê de  piştî şereke 
mezin, hêzên QSD`ê derbasî bendavê 
bûn û çeteyên DAIŞ`ê dûprêç kirin. 
Hêzên Sûriya Demokratîk berxwe-
daneke mezin li hember çeteyên 
DAIŞ`ê kir di encamê de tevahî çete 
xwe radest kirin bi vê yekê bendav 
bi temamî hate rizgar kirin. Di he-
man demê de gelek sivîl û jinên ku 
çeteyên DAIŞ`ê ji xwe re weke kole 
bi kar dianî, bi taybet jinên Şengalî 
yên di êrîşa li ser Şengalê hatibûn 
revandin hatin rizgar kirin. 

Bajarê Tebqa piştî rizgarkirinê

Piştî rizgarkirina Tebqayê şêniyên 
herêmê yên ku ji malên xwe derke-
tin vegeriyan bajar, di heman demê 
de Rêveberiya Sivîl a Demokratîk a 
Tebqa hate avakirin da ku bajar li ser 
asta xizmetguzarî, perwerdeyê, aborî 
û civakê birêxistin bike. Rêveberiya 
Sivîl a Demokratîk piştî hat avakirin, 

dest bi rêxistinkirina sazî û komîteyan 
kir, herwiha Meclisa Rêvebir avakir ku 
armanca wê pêdiviyên hemwelatiyan 
di aliyê xizmetguzarî û alîkariyê de li 
bajar û gundewarên wê peyda bike.
Ji bo pêşxistina xebatên xizmetguzariyê 
komîteya şaredariyan hate avakirin,  
tevahî cihên ku di encama şer de 
hilwişiyan û zirar gihaştibûyê sere-
rast kirin, di nav de riyên sereke, di 
heman demê de jî, ji bo sererastkirin 
baxçeyên bajar û gundan kar û xebat 
da meşandin. Komîteya Aborî ya ku 
ji aliyê Rêveberiya Sivîl ve hat ava-
kirin, li ser pêşxistina aboriya bajêr 
di hemû waran de, çandinî, pîşesazî 
û hwd.. xebat meşand.
Xebatên rêveberiyê ji bo başkirina 
rewşa jiyana sivîlan berdewam e, bi 
berdewamiya zêdekirina zextan ji 
aliyê dewleta Tirk a dagirker di riya 
êrîşên domdar ên li ser herêmê bi 
giştî û şerê taybet ku li ser sivîlan 
dimeşîne da ku felsefe û sîstema 
demokratîk a ku Rêber Apo nîşan 
daye têk bibe herwiha Reveberiya 
Xweser hilweşîne ku bi saya hezaran 
şehîdan û fedekariya gelê herêmê 
hatiye avakirin.

Rewşa 
misilmanên 

kurd
Hafiz Ahmet Turhalli 

Kurd gelê duyemîne kupiştî ereban 
bûye Misilman.
Ji ber Kurdistan derguşa ol û bawe-
riyan bû, gelê Kurd jî ji baweriyan û 
bi taybet ji baweriyên yek xwedayî 
dihebandin.
Hz Îbrahîm, Hz Zerdeşt û gellekî 
pêxemberên dîtir ji vê xaka pîroz 
derketibûn. 
Piştî gelê Kurd bû Misilman bi 
awayekî rast baweriya xwe pêk anî. Ji 
ber kurdan tu caran ol û bawerî weke 
berjewendîyên takekesî bidest negir-
tine û nêzîk nebûne, baweriya xwe ji 
dil jiyîne. Heman exlaqê xweyê dîrokî 
di dema pêşketina ola Îslamê de jî ber-
dewam kirine. Lewra ji bo gelê kurd 
bawerî paqijiye, hevkariye, aşitiye, 
aramiye, durketina zilm û neheqiyane. 
Ev exlaqê paqij hêjî di Kurdistanê de 
û nava gelê Kurd de berdewam e. Ci-
vaka kurd yê ku li ser exlaqê berê bû, 
dizî, nebaşî û bêexlaqî li cem kêm bû. 
Bê guman dagirkerên welatê me, tenê 
welatê me û xaka me dagir nekirin, ew 
ola me ya paqij, ew exlaqê me yê paqij 
û ew jiyana me ya paqij jî bi xwere 
lewitandin û çanda nebaş di nav me de 
belav kirin. Ew exlaqê xwe yê nebaş 
û talan û diziyê, di nava gelê me de 
çinandin û bicîh kirin.
Dema mirov li dîroka me misilmanan 
dinêre, civaka herî paqij ku Îslam ji bo 
berjewendîyên takekesî, an yê netewî 
bikar neanîye gelê Kurde. 
Kurdan ji bo cîhana Îslamê gellekî ked 
dane. Keda ku pêşiya civaka misil-
manan ronî kiriye û gellekî kêşeyên 
wanan jî, çareser kiriye.
Ev paqijî û girêdana ji dil ji bo ba-
weriya Îslamê, ji hêla desthilatdar û 
dagirkerên Kurdistanê ve, heta dawî bi 
rengekî qirêj hate bikaranîn.
Kurdên Misilman heta beriya 
Cumhuriyetê jî, bi vê baweriya paqij 
jiyana xwe berdewam kirin.
Lê ev sed salê dawiyê ji bo baweriya 
paqij ya Kurdan berovajî bikin û gelê  
me bi baweriya xwe ya çewt bixapînin 
heta dawiyê ketin nav liv û tevgerê. 
Dest bi terîqet, cemaat, cemiyet û 
partiyên ku girêdayê wan bûn, li ser 
xaka welatê me bicîh kirin.
Tovê ola nîjadperestiyê û asîmîlekirina 
gelê me çandin. 
Zêdetirê gelê  kurd yên misilman, ji 
baweriya rasteqînî ya Îslamê bi destê 
dagirkeran hate durxistin. 
Ger em bi baldarî li dîroka xwe ya nêz 
binêrin, em ê bibîn; zanyarên Îslamê 
yên Kurd serokatiyên tevgera netewî 
kirine. 
Lê ger em îro li piraniya misilmanên 
Kurd temaşe bikin,em ê bibînin, 
azadiya xwe û welatê xwe wek 
dijiyatiya Îslamê dibînin. Gelo Ev 
kîjan Îslame ku alimên wî weke şêx 
Seîd, Ubeydullahê Nehrî, Mehmûd 
Berzencî, Abduselam Barzan û Qadî 
Mihemed rêberiya doza azadiya 
Kurdîstanê dikin?
Mixabin piraniya Misilmanên Kurd 
yên îro, hevkariya dagirkerên xwe di-
kin. Azadiya xwe û yê gelê xwe, weke 
bê dînî pênase dikin.
Ger mirov hevkariya dijminê, welatê 
xwe, gelê xwe, namûsa xwe, şerefa 
xwe û rûmeta xwe, wek birayê xwe yê 
Olî pênase bike ev biratiya olî ye?
Li çar perçeyên Kurdîstanê ger kesên 
xwe weke oldarên Îslamê pênase dikin, 
Îslamê ji Qur’anê fêr bibin û ji Îslama 
hz Muhemmed SAS bawer bikin, dê 
weke Şeyx Seîd û Qadî Muhemmed 
tevbigerin.
Misilmanên Qur’anê ger zêde bin û 
ji misilmantiya dewletan xwe rizgar 
bikin, ewê azadiya xwe û welatê xwe 
zutirîn dem bidest bixin.
Divê misilmanên Kurd vegerin ser 
Îslama rast û ser rêça Şêx Seîd 
bimeşin.

Argêş Gewda/Qamişlo 

Lîloz Hisên/ Qamişlo

Navenda Nûçeyan

Vîndar Roj/ Şehba 

Kawa Nadir

Baran Germîyan

Çarçoveya têgînî... Huqûq

Navenda Şerê cîhanê yê sêyemîn;Rojhilata Navîn

Tevî hemû têkiliya huqûqê ya bi heq û dadê re fonksiyona wê ya bingehîn ew e, desthilatdariya dewletê bêhtir xurt bike û her 
biçe qada civakî tengtir bike. Propagandaya huqûqê gelekî tê kirin, lê fonksiyona wê ji ber vê sedemê baş nayê zelalkirin. Gelê kurd ji roja yekem a windabûn û şehîdbûna Serdeşt û heta niha bi ti daxuyanî, lêkolîn û biryara wezaret û dezgehên PDK’ê 

bawer nekirine û  nakin jî. Ji ber ku 70 sal e ev partî  bi sedan ciwanên kurd kuştin, revandin û winda kirin.
Piştî li li şûna exlaq huqûq hate 
danîn, derfet û îmkanên civakê 
yên pê karibe jiyanê bi pîvan 
domdar bike, bergiriya xwe bike 
û xwe xwedî bike ji dest têne sten-
din, ji polîtîka û xwerêvebirinê tê 
mehrûmkirin, bi îdare û huqûqa 
desthilatdarî û dewletê ya ji jor ve 
bi awayekî yekalî hatiye amadeki-
rin dor lê tê girtin û li mêtinkarî û 
zordestiya çînî tê vekirin. Ji ber 
vê sedemê, têgîna huqûqê jî bi 
kêmanî bi qasî têgîna desthilatdarî 
û dewletê şîlo ye, li berevajîkirinê 
vekiriye û qadek e ku lê mejiyê mi-
rov bi hêsanî tê tevlîhevkirin. Eger 
di civakekê de huqûq pêşketibe 
ev yek bêparmayîna civakê ya ji 
exlaq îfade dike û ev yek nîşan dide 
ku di wê civakê de şerekî pêşketî 
yê çînî ango mêtinkarî û zordestî 
heye. Birêkûpêkirinên huqûqî yên 

bi detay û hûrşaxî weke ku gelek 
caran tê gotin ji bo temsîla hêza 
heq û dadê nîne, berevajî ev yek 
berjewendiyên yekdestdariyên 
mêtinkarî û zordestiyê yên bi 
awayekî sîstematîk hatine şîfrekirin 
nîşan didin. Nexasim di sîstematîka 
mêtinkariya kapîtalîst de huqûq 
derketiye asteke gelekî bilind û ev jî 
ji xwesteka kara zêde ya sînornenas 
a sîstemê ye. Em dema ji aliyê dîrokî 
ve têgîna heq lêkolin, em ê yek-
destdariya desthilatdariyê ya xwe 
weke qralên xwedê îlankirî bibînin. 
Li vir têgîna heq hem çalakiya îradî 
ya yekalî ya monark û milkdariya 
wî, hem jî xwedatiya wî îfade dike. 
Têgîna Heq bi ya Xwedê û Ellah 
re wekhev tê kirin û li gorî wan tê 
lihevanîn, ev jî vê rastiya em behsa 
wê dikin îfade dike.
Ji aliyekî din ve, mirov dikare huqûqê 
weke exlaqê yekdestdariyên 
mêtinkarî û desthilatdariyê jî 

binirxîne. Exlaqê ji rêûresmê zêdetir 
li wî cihê ji ber qada mirov jê re 
dikare bibêje civak mayî dewam 
dike, huqûq jî her diçe qadê li 
civakê teng dike û ji bo desthi-
latdariya dewletê vediguherîne 
qada çalakiyên bi rêzik û pîvan. Di 
modernîteya kapîtalîst de bi çavên 
seriyan jî nikarî exlaq bibîne, hema 
bêje tevahiya qadan, hewa û av jî 
bûne mijara huqûqê û ev jî têgîna 
huqûqê bêhtir berbiçav û zelal dike. 
Hukimraniyên şaristaniyên berê 
desteserkariya wan a civakî gelekî 
tê rexnekirin û ya rastî ev desteser-
kariya wan ewqas jî ne mezin bû û 
wexta mirov wan bi desteserkariya 
modernîteya kapîtalîst a bi huqûqê 
hatiye rewakirin bide ber hev, des-
teserkariya modernîteya kapîtalîst 
di asteke sînornenas de ye.
Di civaknasiyê de her diçe huqûqê 
derdixin rêzên jor, ji ber ku pêdiviya 
wan pê heye bi navê heq neheqiyê, 

bi navê rastiya civakî derewê û bi 
navê jiyana bi pîvan jiyana zincîrkirî, 
veşêrin. Ji ber vê sedemê, huqûq 
navgîna bingehîn a rewakirina 
modernîteya kapîtalîst e. Çawa 
ku di diyardeya desthilatdariyê 
de jî hat dîtin, di qada huqûqê de 
jî ya girîng ew e, herçiqasî hatibe 
huqûqîkirin jî divê mirov karibe aliyê 
exlaqî bibîne û hewl bide pê aloziyê 

çareser bike û bi sînor be jî divê 
mirov zanibe bi exlaqê dawerivan-
dine nava huqûqê civakê biparêze; 
çawa ku erka rêveberiya civakî ya 
dawerivandî nava desthilatdariyê 
divê mirov paşve bigire, divê mi-
rov ji bo parastin û domdarkirina 
civakê ji exlaqê dawerivandî nava 
huqûqê dest nekişîne.

Li gorî geşedan û bûyeran, şerê 
cîhanê yê seyemîn bi hemû lez 
û beza xwe  didome. Hêzên 
hegemonîk jî tê de hemû dewlet û 
hêz bi awayekî tevlî vî şerî bûne. 
Lê belê navenda vî şerî jî weke 
gelek şer û qonaxên dîrokî, dîsa 
Rojhilata Navîn e! 

Her sedsalê carekê pergala dewletî 
şerekî cîhanî yê parvekirin û 
rêkûpêk-kirinê dertîne. Çawa ku 
sedsala borî bi Sykes-Pîcot peyma-
na parvekirina Rojhilata Navîn pêk 
hat û li ser esasê wê peymanê şer, 
tifaq, lihevkirin û dijminatî çêbûn; 
niha jî heman hêz bi heman awayî 
peymanan saz dikin û dixwazin êdî 
bigihên encamê. Dibe ku em piştî 
sedsalî hûrgiliyên îro diqewimin, 
fêr bibin. Çimkî tiştek di tariyê de 
namîne û teqez rojekê wê derkeve 
roniyê.
Şerê cîhanê yê sêyemîn bi şerê 
Kendavê dest pê kiribe jî, bi dest-
werdana DYA’yê ya li Iraqê bi 
awayekî fermî dest pê kir. Piştî wê 
navbereke kêm ketibê jî, bi pêvajoya 
‘Bihara Gelan/Bihara Ereban’ re ji 
nû ve dijwar bû û heta niha jî bi 
hemû şewatgeriya xwe ve didome.
Weke me li jor destnîşan kirî xisleta 
vî şerî pir-reng e. Şer bûye şerê 
dîplomasî, enformasyon-ragihandin, 
îstîxbarat û teknîkê. Cîhana du enî, 
niha bûye hezar enî û alî. Ango 
ka û ceh tevlîhev bûye; kî dostê kî 
ye, kî dijminê kî ye, bi xetên stûr 
ne diyar e!

D i 

v ê 

dorhêlê de li Rojhilata Navîn welatê 
ku rastî destwerdanê nehatî, tê de 
şer û hilweşîn pêk nehatî hema 
bêje nema; tevahiya welatên Roj-
hilata Navîn li pişt perdê rastî gelek 
destwerdanên aborî, dîplomatîk, 
siyasî hwd hatine. 
Heke em li geşedanên van demên 
dawî pêk hatî binêrin dê rewş baştir 
bê fêmkirin. Şerekî gelek zirav lê 
bêhempa di navbera DYA û Rûsyayê 
de pêk tê; lê yan bi wekaletî yan jî 
sernixumandî ye. Mînaka vî yekê jî 
şerê di navbera Rûsya û Okraniya, 
herwiha şerê di navbera Îsrayî û 
Hemasê de ye.
Dewleta Tirk a ku li ser du benan 
behlwaniyê dike, dixwaze li djî 
DYA’yê Rûsyayê, li dijî Rûsyayê 
DYA’yê bikar bîne, hat dawiya lîstika 
xwe. Lewre her du hêz jî di ferqa vê 
lîstoka Tirkiyê de bûn û ji ber xisleta 
şer a li qadê heta cihekî çavê xwe 
jê re digirtin. Lê ‘reva pisîkê heta 
kadînê ye’ û niha pisîk di kadînê 
de asê maye! Jixwe ev çend sal 
in ku dewleta Tirk geh bi çeteyan, 

geh bi penaberan gefa 
li Rûsya û hikumeta 

Şamê dixwe.
Rûsyayê, piştî li 
qadê destê xwe 
xurt kir, li dew-
leta Tirk veger-
ya û piyên wê 
ba da. Herwiha 

dewleta Tirk li gorî 
berjewendiyên xwe 

yên di herêmê û cîhanê 
de da bikaranîn.

Di roja 24’ê Sibata 2022’an Rûsyayê 
diyarkir li dijî Okraniyayê dest bi 
êrişeke berfireh kir. Li aliyekî welatên 
ku piştgirên Rûsya bi hemû hêza 
xwe pişta Rûsya girtin. Li Aliyên din 
DYA, Birîtaniya, Firansa û tevahiya 
welatên Nato piştgiriya OKraniyayê 
kirin. Li vir Erdogan xwest careke 
din ji vî şerî sûdê bigre û dirûtiya 
xwe eşkere kir. Erdogan li aliyekê 
sezayên ku DYA li ser Rûsya se-
pandin pêk nanî û bazirganiya xwe 
pê re berfirehtir kir, li aliyê din jî 
belafirê bêmirov yê ji cureya Bêrqdar 
dida Okraniyayê. Herwiha li Ser 
xaka Sûriyê jî bi Rûsya re di nava 
hemhengiyeke xurt de bû.
Di  7’ê Cotmeha 2023’an  bûyereke 
pir bibandor li Rojhilata Navîn rû 
da. Tevgera Hemasê ya filestînî li 
dijî  Îsrayilê êrişeke dijwar pêk anî 
û di encamê de 1200  Îsrayîlî ku di 
nava wan de jin û zarok jî hebûn 
hatin kuştin û 239 îsrayilî ji aliyê 
Hemasê ve hatin revandin.
Piştî êrişî artêşa Îsrayilê bi awayekî 
dijwar êrişî Gezayê kir û heta roja îro 

jî ev êriş û şerê di navbera Hemas û 
Îsrayî de bi hemû hêza xwe dewam 
dike. Di encamê de bi 10 heza-
ran filestînî hatin kuştin û Xeza bi 
temamî hat rûxandin. Li gorî rêxistina 
Tenduristiya cîhanî zêdeyî 2 milyon 
filestînî bi birçîbûnê re rû bi rû mane. 
Serokê Rêxistina Tenduristiya cîhanî 
rewşa xeza wiha vedibêje,”Xeza 
bûye navçeya mirinê.”.
Geşedanên leşkerî û siyasî yên li 
Xezayê nîşan didin ku şer ber bi 
nediyarbûnê ve diçe û hemû senar-
yo gengaz in, ji ber ku herdu aliyên 
şer vî şerî wek qonaxeke girîng û 
dawîn dibînin, ku eger Îsraîl bi ser 
bikeve dê di encamê de Hemas bi 
temamî bi dawî bibe û di herêmê de 
koalîsyoneke herêmî, navneteweyî 
û erebî bê avakirin û armanca wê 
koalîsyonê hêzên girêdayî Îranê yên 
li Sûriye, Iraq, Lubnan û Yemenê 
ye. Eger Îsraîl bi ser neket û rewşa 
Xezayê nehat guherîn jî wê demê 
Hemas dê vê yekê wek serkeftinekê 
li dijî Îsraîlê ragihîne. Di encama 
analîzkirina borî de diyar dibe ku 
li pêşiya hewldanên rawestandina 
şerê Xezayê gelek astengî hene 
nexasim piştî zêdebûna piştgiriya ji 
Hemasê re û şermezarkirina êrişên 
Îsraîlê ku ev ji bo Hemasê baş e.
Tevî ku hemû hêzên navneteweyî û 
herêmî ji encamên şer tirsiyane lê 
dîsa jî hemû çareseriyên pêşniyarkirî 
dûrî rastiyê ne, wek avakirina 
rêveberiyeke ji aliyê dewletên erebî 
yan navneteweyî ji bo rêvebirina 
Xezayê ku ev jî ji bo şêniyên Xezayê 
dagirkirineke nû ye. Di encamê de 

alozî roj bi roj kûrtir dibe, ya herî 
zêde dixwaze sûdê jê bigre jî dew-
leta Tirk a dagirkere, Erdogan xwe 
wekî xelaskarê filestîniyan bi nav 
dike û di ragehandinê de îsrayîl 
weke dijmin bi nav dike, lê di paş 
perdeyê re bazrganiya xwe ya bi 
Êsrayîlê re du qat zêdetir dike û 
perçeyên pêwîst ji bo çêkirina çekan 
ji Til abîb re dişîne. 
Bûyereke din ku mirov nikare çavê 
xwe jê bigre li Rojhilata Navîn 
qewimî, bi 10 salane ku Îran gefan 
li Îsrayîlê dixwe, lê evcara yekê bû 
ku Îran bi 100’ê balafirên bêmirov 
û mûşekên dirêj êrişî Îsrayîlê kir. 
Tevî ku vê êrişê tu ziyanên mezin 
neghand Îsrayîl jî, lê gelek xetên 
sor hatin jêbirin û siyaseteke nû li 
tevahiya Rojhilata Navîn re ji aliyê 
hêzên cîhanî yên serdest ve tê 
sazkirin.  
Di encamê de eger mirov tevahiya 
kirîzên li Rojhilata Navîn analîz bike, 
şopa tiliyên dewleta Tirk a dagirker 
di tevhaiya kirêzan de heye, herwiha 
tê xuyakirin ew hatiye erkdarkirin 
da ku bi rola kurkirina kirîzên li Roj-
hilata Navîn rabe. 
 Rojhilata Navîn bi giştî ber bi rew-
şeke pir dijwar û metirsîdar ve diçe,  
çareseriya herî guncaw jî avakirina 
pergaleke demokratîk e ku tê de 
hemû pêkhate cih bigirin, ev jî fikrê 
neteweya demokratîk e ku Rêberê 
Gelê Kurd Abdullah Ocalan der-
xistiye holê. Herwiha bi avakirina 
pergaleke bi vî rengî  wê dawiya 
faşîzim û hêzên dagirker bê.

Ji Serdeşt Osman heta Silêman Ehmed 
zext û zordarî didome

Helwesta Rewşenbîr, hunermend û rastiya polîtîkayê

Piştî serhildana 1991’an li Başûrê 
Kurdistanê  hin derfet derketin holê ku 
gelê Kurd hinekî xwe îfade bike û doza 
xwe ya rewa bi civaka xwe û cîhanê bide 
naskirin. Bi dehan rewşenbîr, rojname-
van û çalakvan di vî warî de ked dan û 
xizmetekî berbiçav kirin, taybetî piştî ku 
rojnameya Welat wek yekemîn medyaya 
neteweyî, siyasî û civakî ya Kurdistanê 
hat weşandin, di gel xwe rêbazekê nû 
ya ragehandina kurdî anî, ev jî wisa kir 
ku ragehandin ji bin destê PDK û YNK 
derbikeve û komek pênûsên nû û hêja 
derkevin, di vê warî de Rola şehîd Kawa 
Elî (Dr. Sîrwan) berçave.

Yekemîn komkujiya li hemberî  
ragehandkar û rojnamegeran

Di 16’ê Gulana 1997’an de, rayedarên 
PDK’ê li Hewlêrê, piştî girtin û derxistina 
3 caran rojnameya Welat, vê carê bi tank 
û çekên giran êrişê medyaya welat ku ji 
rojnama Welat, Watan Şems, kovara Roj 
û dezgeha ragihandin û çapkirinê pêk 
dihat, kirin. Di gel şehîd û windakirina 
tevahî kadro û endaman, hemû tiştên 
saziyan talan kirin. Ev jî êrîşa herî mezin 
a li hember ragehandina azad ya Kurd 
e. Lewma divê êrîşa PDK’ê ya li hemberî 
ragehandkar û rojnamegeran baş were 
analîzkirin, heya ku bikarîn piştre êrîş, 
komkujî û zextên ku li hemberî rage-
handin û rojnamegeran pêk anîn bên 
fêmkirin.

Di 2010’an  dûbarebûna tawanê

Piştî rûxandina rejîma Beis di sala 
2003’an de û bicihkirina destûrê û en-
camdana hilbijartinên yekem li Iraqê di 

sala 2005’an de, di rewşa rojnamevanan 
de guhartin çêbû. Li ser wê yekê ku Iraq 
û Herêma Kurdistanê xwedî destûr, yasa, 
parlamento û hikûmet in, rojnamevanan 
hewldankirin ji bo pêşxistina demokrasî 
û guhertin di civakê de, di heman demê 
de li hember dizî, gendelî û bêdadiyê 
di xerakirina çavkaniyên giştî , derke-
tin. Ji aliyekî din ve, rojnamevanan êdî 
xiyanet û koletiya desthilatdaran ji bo 
dagirkeran qebûl nedikir, lewra li hemû 
bajaran çendîn rojnamevanên leheng û 
bi cesaret weke (Soranî Mama Hemê, 
Serdeşt Osman, Kawa Germiyanî, Wîdat 
Husên) bi karên xwe desthilatdaran ne-
rehet kirin û wan ra gotin ku êdî dikarin 
ji wan ra sînorekî deynin.
Lê belê PDK’ê dest ji pîşeya xwe ya 
gemar berneda û êrîş û qetlîamên xwe 
yên li dijî rojnamegeran berdewam kir. 
Dadgeh û dadger bi tirsonekî bi desthi-
latdaran re xwe kirin yek û bi tu awayî 
parastina rojnamegeran nekirine, lewma 
êdî baweriya kesî bi wan namaye, tê 
wateya ku dadgeran tene rolek weke 
lîstokvanek jibo dema  desthiladaran 
dirêj bikin, kirine. weke din tu rola wan 

tune buye.
Nifşa Nû li Kurdistanê bi taybetî li bajarekî 
wek Hewlêrê ku jê re paytexta Herêma 
Kurdistanê tê gotin, êdî ev mafiyatê qebul 
nekir, lê mixabin PDK’ê  paytexta Herêma 
Kurdistanê kir lûtkeya bêdadiyê, cudahî 
çînayetî , nokertî û sîxûrtiyê. Hewlêriyên 
resen vî şêwazê siyaset û rêvebirina 
nedemokratîk û needalet qebûl nakin. 
Lewma ji kesayetiya Serdeşt Osman û 
di axaftin û nêrînên wî de diyar dibe, 
nakokî û hêrsa xelkê Hewlêrê di çi astê 
de ye? Ji ber vê yekê desthilatdaran ji bo 
ku rojnamegeran bitirsînin êrîşî dengê 
wan bi cesaret û hêja  kirin. Di 5’ê Gu-
lana 2010’ê de hêzên ajansa Parastin a 
PDK’ê êrişê Serdeşt a bê çek û bêkes 
kirin li pêşiya zanîngehê û ew revandin 
ber bi Mûsilê, ji bona ku senaryoyekê 
jê re çêkin û ku wan ji vê sûcê dûr bi-
kevin. Piştre wezîrê hundirîn û berpirsê 
berê yê ajansê Parastin Kerîm Sincarî 
di daxuyaniyeke gelek bêberpirsiyarî 
û dûr ji hemû exlaq û pîvanên netewî 
û mirovî de, bi îdiaya bûyera ku rojna-
mevan Serdeştî bûye şirîkê DAIŞ’ê û 
komên terorîst, eşkere kir. Her kes dizane 

ku berê û niha jî ciwanên Hewlêrê, bi 
taybetî rewşenbîr û rojnamevanên ku ji 
neviyên Ebdulxaliq Merûf in, ji derveyî 
xizmeta netewe û civaka xwe hizir ne-
kiriye. Ajansa Parastinê, PDK û Kerîm 
Şingalî xwedî dîrokeke dirêj ên di kuştin, 
revandin , windakirin û tometbarkirina 
kesayetiyên siyasî û rewşenbîrin, de ne.

Piştî şehadeta Serdeşt Osman

Gelê Kurd ji roja yekem a windabûn 
û şehîdbûna Serdeştê heta niha bi ti 
daxuyanî, lêkolîn û biryara wezaret û 
dezgehên PDK’ê bawer nekirine, nakinjî. 
Ji ber ku 70 sal li  vê partiyê  bi sedan 
kuştin, qetlîam û windakirin dîtine, ji bo 
wê mafê wan e ku bawer nekin. Ji aliyeke 
din ve bi sedan ciwan rêya Serdeştê 
berdewam kirin û li cihê ku Serdeşt 
xalek jê re danî wana ji temam kirin, 
heta ku gihiştin bi Kawa Germiyanî û 
Widat Hisên.

Silêman Ehmed û Rêbazê Serdeşt 
Osman

Piştî girtin û cezakirina komê  rojna-
mevan û çalakvanan li Badînan, dor 
hat rojnamevanê ciwan Silêman Ehmed 
ku xelkê Efrînê ye û ji ber dagirkerî û 
zordariya dewleta Tirk, DAIŞ û PDK’ê 
koçberî Helebê bûne. Weke hemû gelê 
Efrînê ku dagirkerî û desthilatdariya çe-
teyan qebûl nekir, bi tevlîbûna têkoşîna 
siyasî, sivîl, çandî û çapemeniyê bersiv 
da dagirkerî û çeteyan. Silêman jî weke 
ciwanekî xwîn gerim ji bo azadiya Efrîn 
û Kurdistanê tevlî xebatên ragihandinê 
bûye. PDK’ê ji bo ku dilsoziya xwe bo 
çete û dagirkeran re îspat bike, bi 
komployekê xwest ciwanên welatparêz 
û rewşenbîrên weke Silêman bigire. Ji 

bo ku yan dev ji doza xwe ya rewa û 
azadiya Efrîn û Kurdistanê berde, yan jî 
bibe sîxurê dagirker û çeteyan. Silêman 
di malbateke welatparêz, netewî û pakij 
de mezin bûye, fikirê wî bo mijarê din 
neçuye û naçejî. Helbet ger ne şoreşa 
Rojava bûya wê Silêman jî bi heman 
senaroya  Serdeşt û Widadê birî ba. 
Weke hemû rojnamevan û rewşenbîrên 
din, PDKê ji bo Silêman Ehmed jî senar-
yoyek amade kiriye. helbet ew Silêman 
bi kadrobûna PKK’ê tawanbar dikin, di 
bingeh de PKKbûn weke tevgereke şo-
reşger û neteweyek ku di seranserê 
Kurdistanê  de ne sûc e, şerefeke mezin 
e. Lê Silêman Ehmed rojnamevan bû û 
li her cihê ku lê bû dîsa xebatî ragehan-
din kirye , weke din biryarên siyasî yên 
Silêman di destê wî de ye, ne di destê 
PDK û malbata Barzanî de. Di heman 
demê de hikûmetên Hewlêr û Bexdayê 
jî PKK weke tevgerek sûckirî pênase 
nekirine. Herwiha Rêber Ehmed wezîrê 
karê hundirîn ya Herêmê Kurdistan bi 
xwe di forma Silêmanê de got Ti par-
tiyek Kurd  terorîst û  sûcdar nînin, her 
çiqasî ku PDKê nêzîkî 200 roje Silêman 
Ehmedî bi neheqî xistiye zindanê, lê 
qanûnên ku  wana bi xwe danîne li ser 
navê azadiya rojnamevaniyê ava kirine 
jî binpê kiriye.
Lewma di 14’emîn salvegera şehadeta 
Serdeşt Osman de, ji bo ku destê reş ê 
PDK’ê li hemberî rojnamegeran bi taybetî 
jî li hember berpirsê nivîsê yê beşa Erebî 
ya Ajansa Nûçeyan a Rojnews’ê Silêman 
Ehmedî raweste, divê civak vê zilmê KDP 
li hember rojnamevanan qebûl neke. 
Di heman demê de divê niha Silêman 
Ehmed û Şêrwan Şêrwanî bên berdan û 
herweiha dûbare did  dosyaya Serdeştê 
de ji aliyê dadgeheke serbixwe ve bê 
lêkolînkirin û tawanbar bên cezakirin.

Dema mirov dîroka gelek welatên bin-
dest lêkolîne dike, diyar dibe be ka çawa 
gihiştina azadiyê û pergala jiyana xwe 
avakirin. Civak bi hemû şêvazên xwe 
beşdarî qonaxên rizgarkirin û avakirina 
welatên xwe ji hemû bermahiyên pergalên 
dagirker, bûne. 
Eger ti behsa siyasetvan, şoreşger, 
rewşenbîr, hunermend û zanyaran jî 
bike wiha ye. Çima mirov neçar dimîne 
ku li ser vê rewşê rawest e. Ji ber civak 
bi têkoşîna azadiyê ya bi beşdariya her 
kesî ve digihêjin armancên xwe.  Îcar 
em li vir werin ser rastiya civaka gelê 
Kurd. Sosret e dema ku mirov li profîla 
hin hunermend û rewşebîrên Kurd ên li 
ser Medya Dijîtal dinêre, dibîne ku weha 
hatiye nivîsandin “ Ez ne xwedî xeteke 
poltîk im” an “Ez nexwedî yek rêbazeke 
siyasî me an ne girêdayî partiyekê me”. Lê 
mirov dibîne ku ev kes, pozên xwe dixin 
nava gelek mijarên siyasî û nirxandinên 
xwe dikin. Lê belê, dema mijar hat li ser 
ware pêkanîna berpirsiyariyên wî xwe 
paşde dide.  
Bê guman ne teqeze her kes beşdarî 
rêxistinekê be.  Lê mirov çawa dikare li 
hember komkûjiyên dewletên dagirker 

û hevkarên xiyanetkar bê deng bimîne 
? Êcar nave vê bê alîbûn û xwedî der-
meketina yek rêbaza siyasî lê dike. Mi-
rov dema li dîroka mirovatiyê binêre, 
encamên pir girîng dikare ji xwere derxe. 
Bi taybetî  dema mirov li şaristaniyên 
pêşî yên di navbera her du çeman de 
dinêre, ji astrononomî, rêxistina jiyana 
civakî, jiyana komînal a li hember xeterî 
û metersiyan bigire, helwestek pir arjeng 
û polîtîk nişan dide. 
Bi taybetî şikefta Şanêdar a li herêma 
Hewlerê ya Başûrê Kurdistanê dikeve 
pir giring e. Li gorî hatiye dîtin, dîroka 
vê şikeftê di navbera 35-65 hezaran de 
ye. Mirovên herêmê yên Neodertal gul 
li ser goristaneke ku di hundirê şikeftê 
de ye danîne. Asteke ji têgihiştina jiyana 
xwezayî û komînal hatiye dîtin. Bi kom 
mirov diçin dereke dûr û kulîlkan berhev 
dikin, tînin hundirê şikeftê û datînin li ser 
gorên miriyên xwe. 
Li vir parvekirinek civakî û polîtîk li gorî 
wê qonaxê ya pir pêşketî heye. 
 Li girê Mirazan an bi nave din Xerab 
Reşkê yê li Rûhayê, ev şûnwarê xwedî 
heybeteke dîrokî ya pir bê hempa ye. 
Mirovên wê demê wan stûnan bi tonan 
giran, ên bi neqşên Hîroglofî bi sebreke 
mezin afirandine. Dîroka van stûnan li 

gorî arkeologan ji zêdetirî 10 hezar sal 
vedigere. Ev stûn ne tenê wek perest-
geh hatine avakirin. Lê belê ev vedîtinên 
hatine dîtin, nişan didin ku ev dever bi 
armancekî jê wirdetir hatine avakirin. Di 
astekî exlaqî û polîtîk cihên şêwirmendî 
yên civakî, şopandina stêran û li gorî wê 
bi rêxistinkirina jiyana rojane a civakî û 
çandiniyê heye. Eger ev ne namzetbuna 
rastiyek exlaqî û polîtîk nebe ma wê çi be ?
Mînak pir in. Berî ku mirov pêwîstî pê bîne 
behsa pênaseya nû ya polîtîkayê bike, 
mînakeke pir girînga ya rastiya politîka û 
berpirsiyariya civakî tê bala mirov. 
Li herêma Ûrmiyê, Rojhilatê Kurdistanê, 
destana Keleha Dimdimê hate jiyîn. Ev 
dest li gor dîroknasan di sala 1609’an 
ango sedsala 17’an rûdaye. Wê demê 
Şerê mîrê kurdan Emîrxanê Lepzêrîn 
(Biradostî) li dijî siyaseta Sefewiyan a 
gûherandina demografiya Kurdistanê 
pêkhat. Li hember êrîşan ev keleh heta 
mirovê dawî li dijî êrîşan li ber xwe didan 
xwe radest nekirin. Civak bi rengekî bi 
rêxistinkirî di nava eniya berxwedanê de 
bû,radestî qebûl nekir, bi xwîna hemû 
zarokên xwe dîwarên kelehê bi bi xwînê 
rengê sor kirin. Helwesta politîkaya pir 
girêdayî xwe parastin û jiyana hevbeşe 
e. Ango pîvana parvekirin ya exlaqî di 

xwe de dihewîne. 

Rêber APO pênaseyeke dîrokî ji bo 
polîtîkayê tine ziman. Di parêznameyên 
xwe de qala birêxistina jiyana civakî di 
nava hemû şertan de û rêveberina jiyana 
xwe tine ziman. Ango xwe amade bike, 
jiyana xwe li gorî hemû şertên zor û zeh-
met birêxistin bike. Polîtîka ne bi dewlet 
an bi saziyek desthilatdar ve  girêdide, lê 
belê bi civakê û berpirsiyariya li hember 
civake ve girêdide. Li gorî vê rastiyê, her 
kesayet wê xwe li hember hemû jiyanê 
berpirsiyar bibîne, civak jî wê li ber her 
takekesek jî xwe berpirsiyar bibîne. Li vir 
pirsa sereke tê jiyana xwe  çawa bi rêxistin 
bike. Di polîtîkayê de ne rev, karekterê 
berpirsiyarî wek pîvaneke exlaqî esas e. 
Di roja me ya îro de, poltîkaya bi partiyên 
desthilatdar û dewletê ve hatiye girêdan. 
Tê de deq  dolab û lîstik heye. Ev têgihîn, 
li gorî Rêber APO pênasekiriye, berûvajî 
kirina polîtîkayê ye. Politîka bi wateye 
têgihîna rêxistin û rêvebirina jiyanê ya li 
ser bingeha helwesta exlaqî û berpirsiyarî 
ava dibe tine ziman. 
Ji van nirxandinan rastiya helwesta hin 
rewşenbîr û hunermendên ezez yê rev 
ji rastiyên civakî, dîrokî û pîwanên exlaqî 
derdikeve hole. Ji hêlekê dewleta Tirk a 

dagirker êrîş dike, ji hêlekê din ve xwedî 
girave bi nave malbatek rêxistinek hata 
jê tê bargehên leşkerî yên artêşa Tirk a 
dagirker li Başûr Kurdistanê ava dike. 
Li gorî agahiyan ji zêdetir 40 baregeh 
û noqeteyên leşkerî yên Dewleta Tirk li 
ser xaka Başûrê Kurdistanê hene. Hêjaye 
bibîrxistinê ye ku em bi zelalî nizanin bê 
ka çiqas navendên Istixbarata Tirk a bi 
navê MÎT li Kurdistanê hene. Qirkirina 
gelê Kurd di rojevê de ye, rewşenbîr an 
hunermendeke radibe dibêje “ Ez ne 
girêdayî ti xeteke siyasî me” dê were safî 
bike. Ma gelo politîka û mirovbuyin her 
du rastî bi hev girêdayî ne? Girêdaneke 
jiyanî di navbera politîka û jiyana mirov 
perweriyê de heye. 
Herî dawî li gorî pênaseya Rêber Apo 
asta berpirsiyariya mirovan li hember 
civak û gelên xwe, beşdariya li rêxistina 
jiyan û rêveberina tedbîran, di rastiya 
xwe nişaneya mejîyê civakê yê politîk e. 
Ji bilî van pênaseyan, mirov bi rengekî 
jiber û li gor dibîstanên dewletên serwer 
û sermayedar nikare pênaseya politîkayê 
bike. Ji ber sedema ku di nava xwe de 
ezeztî û berjewendiyên deshilatdariyê 
û jê wêdetir dihewîne. Nedibe pîvanên 
exlaqî yên civakî û ne jî rûmeta mirovatiyê 
jî temsîl dikin.

Ji remanê Rêber Apo

Mihemed Xanim

Genco Jînda

Mistefa Rêzan


